
2020 йил 25 январдан чиқа бошлаган       

Давоми 2-бетда

Давоми 4-бетда Давоми 4-бетда

Давоми 3-бетда

Нуқтаи Назар

ИСЛО¥ОТЛАР

Демократия — халқ ҳокимияти, халқнинг 
давлат бошқарувидаги иштироки. У эркинлик 
тушунчаси билан ҳамоҳанг яшайди ва 
эркинлик тоифаларини ўзида намоён 
этиб, шахснинг озод ҳаётини таъминлаш 
тамойиллари амалда бўлишини тақозо этади. 
Бу ижтимоий тушунчалар инсон омилисиз 
амалга ошмайди. Уларни ҳаракатга келтириш, 
жамиятда намоён этиш учун ҳам инсон 
иштирок этади. Бу жараёнда инсон омили 
бирламчи бўлиб, мазкур тушунчалар унинг 
манфаатларига хизмат қилишга қаратилади.

5-бетга қаранг.

БИРИНЧИ ПРЕЗИДЕНТ ХОТИРАСИ ЁД ОЛИНДИ
30 январь, Тошкент шаҳри. Анъанадагидек, Ислом Каримов номидаги илмий-маърифий ёдгорлик мажмуасига кенг жамоатчилик йиғилди.

Президент Шавкат Мирзиёев бу ерга ташриф буюриб, Ислом Каримов ҳайкали пойига гулчамбар қўйди.

МуНосабат

Мамлакатимиз яқин истиқболининг муҳим дастуруламали 
бўлган 2022-2026 йилларга мўлжалланган Янги 
Ўзбекистоннинг тараққиёт стратегиясида “Марказий Осиёда 
хавфсизлик, савдо-иқтисодий, сув, энергетика, транспорт ва 
маданий-гуманитар соҳалардаги яқин ҳамкорликни сифат 
жиҳатидан юқори босқичга олиб чиқиш” вазифаси алоҳида 
устувор мақсад сифатида қайд этилган. Ушбу мақсаднинг 
ҳаётий инъикоси ўтган ҳафтада Президентимиз Шавкат 
Мирзиёевнинг Қирғиз Республикасига давлат ташрифи ҳамда 
мазкур ташриф доирасида имзоланган тарихий ҳужжатларда 
яққол намоён бўлди.

Олий Мажлис палаталари, Президент Адми-
нистрацияси ва ҳукумат вакиллари, илм-фан ва 
маданият намояндалари, зиёлилар ҳам Бирин-
чи Президентимиз хотирасига ҳурмат кўрсатди.

Эл фидойиларини унутмаслик, яхши ишла-
рини эслаш ва қадрлаш миллатнинг миллатли-
гини кўрсатадиган жиҳат. Бу кейинги авлодлар 
учун ҳам ибрат, ҳам фазилатдир.

Маросимда ана шундай эҳтиром намоён 
бўлди. Қуръон оятлари ўқилиб, дуо қилин-
ди. Биринчи Президентимизнинг мамлака-
тимиз манфаати йўлидаги тарихий ишлари,  

олижаноб хислатлари ёдга олинди.
Давлатимиз раҳбари мажмуада Ислом 

 Каримов музейини ташкил этиш ишларининг 
бориши билан танишди. 

Ислом Каримовнинг Самарқанд ва Қарши 
шаҳарларидаги ҳайкаллари пойига ҳам гуллар 
қўйилди.

ЎзА

ЛИБОСНИНГ ЯНГИСИ, 
Д¤СТНИНГ ЭСКИСИ ЯХШИ

ИННОВАЦИОН ҲУДУДЛАР
муаммони имкониятга 
айлантирувчи драйвер

илМ-фаН ютуқлари

Демократия ижтимоий-сиё-
сий жараён ҳамдир, уни амал-
га оширишнинг ўзига хос меха-
низмлари мавжуд. У инсондаги 
эрк туйғуларини амалда на-
моён эта олишга имконият яра-
тади. Бу имконият шахс ва 
жамият ўртасидаги меъёр тои-
фаларига мос келиши зарур.  

тараққиёт одиМлари

ОЧИ£ 
МАЪЛУМОТЛАРНИНГ 
ЯНГИ Й¤НАЛИШЛАРИ
рақамли ва ҳаққоний статистика учун 

қандай имкониятлар яратади?
Давлат ва жамият фаолиятининг барча 
жабҳаларида муҳим қарорларни қабул қилиш 
ва хулосалар чиқариш учун ҳаққоний, долзарб 
маълумотларни олиш, уларни таҳлил қилишга 
эҳтиёж кундан-кунга ортиб бормоқда. Чунки бу 
соҳа давлатга ҳам, жамиятга ҳам, тадбиркорлар 
учун ҳам манфаат келтиради.

ЯНгича ёНдашувлар

 БАЗАЛЬТ — ИССИ£ЛИК, 
ХАВФСИЗЛИК, ТЕЖАМКОРЛИК

Унинг яна қандай афзаллиги бор?
Қурилиш ва уй-жой коммунал хўжалиги вазирлиги маълумотига кўра, 
2023 йил 1 январдан бошлаб янги қуриладиган ва реконструкция 
қилинадиган таълим муассасалари, умумий овқатланиш, хизмат 
кўрсатиш шохобчалари, спорт иншоотлари, локал иситиш иссиқлик 
тизимига уланадиган кўп хонадонли уй-жойлар, шунингдек, Янги 
Ўзбекистон массивлари — барча объектларни лойиҳалаштириш ҳамда 
ишга туширишда иссиқ сув истеъмоли ҳажмининг камида 25 фоизи 
ўрнатиладиган қуёш сув иситиш қурилмалари орқали қопланиши талаб 
этилмоқда. Қайта тикланувчи энергия манбалари қурилмаларини 
ўрнатиш кўзда тутилмаган объектларнинг лойиҳа ҳужжатлари эса 
экспертизадан ўтказилмайди. Бу қурилиш ишларини бошлашга рухсат 
берилмайди, дегани.

Ҳуррият ва демократия ту-
шунчалари ўртасидаги ижти-
моий мувозанат сақланса, у 
ўзаро манфаатларга, жамият-
да тараққиёт босқичларининг 
мутаносиб ривожига хизмат  
қилади.

 ЖАМИЯТ ЭҲТИЁЖЛАРИ ВА 
ДЕМОКРАТИК ЖАРАЁНЛАР ҲОСИЛАСИ

Бошланиши 1-бетда

МуНосабат

КуН Мавзуси

Минг йилликлар оша оқиб келган 
дўстлик дарёлари яна Мавжланиб, 
ПрезидентиМизнинг ташрифи ва 
ташаббуси билан қирғизистон 
ҳаМда ўзбекистон МуҳиМ стратегик 
ҳаМкорга айланди. қирғиз диёрида 
кечган учрашувни яқин йиллардаги 
саМиМий Муносабатларнинг ҳадди 
аълоси десак, унга қадар босиб 
ўтилган ҳаМкорлик йўли ҳаМ ҳар қанча 
олқишга арзигуликдир. 

яқин келажакда қирғизистондаги 
фуқаролик жаМияти институтлари, 
ёшлар, аёллар ва сПорт бирлашМалари 
фаолияти билан ҳаМкорликни 
ривожлантириш режалаштирилган. 
Хусусан, қирғизистонда ўзбекистон 
Маданият кунларини ташкил этиш, 
ҳаМкорликда кўргазМалар, давра 
суҳбатлари ва экологик акциялар 
ўтказиш МўлжалланМоқда. 

Донишманд халқимизда минг йил-
лар оша яшаб келаётган “Либоснинг 
янгиси, дўстнинг эскиси яхши”, 
деган мақол бор. Қирғиз халқи биз 
ўзбекларнинг илдизи бир, қадимий 
синашта дўстларимиздан. Ўтмиш си-
новларида тобланган дўстлик ришта-
лари Ўзбекистоннинг янгича бағрикенг 
сиёсати туфайли янада мустаҳкам-
ланди. Давлатимиз раҳбарининг 2018 
йил 2 апрелдаги “Буюк адиб ва жа моат 
арбоби Чингиз Айтматов таваллуди-
нинг 90 йиллигини кенг нишонлаш 
тўғрисида”ги қарорида “Буюк адиб 
ва жамоат арбоби Чингиз  Айтматов 
нафақат қирғиз эли, айни пайтда, 
бутун туркий мамлакатлар, жумла-
дан, ўзбек халқи учун ҳам азиз ва 
қадрли сиймо, Ўзбекистоннинг ул-
кан дўсти эди”, дея таъкидланган. Бу 
таъриф  Чингиз Айтматов тимсолида 
бутун қирғиз халқига тааллуқли юксак 
эътироф, десак адашмаймиз.

Ўз даврида Чингиз Айтматов 
 “Қайта қуриш ошкоралик —  омонлик 

Буюк файласуфлардан бири “Дун ё-
да дўстликдан афзалроқ ва ёқимли-
роқ ҳеч нарса йўқ: умрдан дўстликни 
ўчириб ташлаш дунёни қуёш нури-
дан маҳрум этиш билан баробар”, 
деган эди. Дарҳақиқат, аждодлар анъ-
анасига содиқ қолган ҳолда, халқлари-
миз ўртасида самимийлик, ишонч ва 
ўзаро ҳамкорлик алоқаларини янада 
мустаҳкамлаш бугунги авлоднинг ша-
рафли ва масъулиятли вазифасидир.

Икки мамлакат халқлари ўртасида 
тарихан ўрнатилган алоқалар — халқ 
дипломатияси бугунги кунда самарали 
ҳамкорлик учун ишончли асос бўлиб 
хизмат қилмоқда. Ўзаро муносабатлар 
изчил ривожланиб бораётгани, халқла-
римизнинг тобора яқинлашаётгани 
нафақат мамлакатларимиз манфаат-
ларига жавоб беради, балки бутун 
минтақада хавфсизликни мустаҳкам-
лаш, савдо-иқтисодий, коммуникация 
ва гуманитар алоқаларни ривожлан-
тиришга ҳам ижобий таъсир кўрсат-
моқда.

Ўзбек-қирғиз халқи тарихий узвий-
лиги нафақат эришилган ютуқларда,  

 дарахти” мақоласида “Қадимдан 
қадим ўзбек маданиятининг Ўрта 
Осиёга кўрсатган таъсирини кўҳна 
Византия қадим Русга кўрсатган таъ-
сир билан қиёслаш мумкин... Ўзбе-
кистон бизнинг Шарқдаги сўзимизу 
юзимиз бўлиб келди”, дея алоҳида 
миннатдорлик билан урғулаган.

Минг йилликлар оша оқиб кел-
ган дўстлик дарёлари яна мавжла-
ниб, Президентимизнинг ташрифи 
ва ташаббуси билан Қирғизистон 
ҳамда Ўзбекистон муҳим стратегик 
ҳамкорга айланди. Қирғиз диёрида 
кечган учрашувни яқин йиллардаги 
самимий муносабатларнинг ҳадди 
аълоси десак, унга қадар босиб ўтил-
ган ҳамкорлик йўли ҳам ҳар қанча 
олқишга арзигуликдир. Хусусан, узоқ 
йиллардан буён ҳал этилмай, эту 
тирноқ икки элни қийнаб келаётган 
чегараларимиз теграсидаги муам-
молар тинч йўл билан ҳал қилингани 
нафақат ўзаро қардош халқларимиз, 
балки дунё ҳамжамияти томонидан 
ҳам юксак баҳоланди. Янги Ўзбекис-
тоннинг прагматик очиқ сиёсати, 
оқилона дип ломатик ёндашувлари 
яна бир карра бўй-бастини кўрсатди. 
Ўзбекистон — Қирғизистон чегараси-
нинг делимитацияси якунига етказил-

гани тарихий воқеа сифатида эъти-
роф этилди. Бу янгилик олис уммон 
ортида ҳам, икки дарё орасида ҳам 
кўтаринки руҳ билан қабул қилинди.

бахтиёр саЙфуллаЕв,
олий Мажлис сенатининг
ёшлар, маданият ва спорт 
масалалари қўмитаси 
раиси

балки икки элнинг бошига тушган қий-
инчиликларда боғлангани ҳам сир 
эмас. Шу боис, Президентимиз давлат 
ташрифининг расмий тадбирларини 
“Ата-Бейит” миллий тарихий-ёдгор-
лик мажмуасини зиёрат қилишдан 
бошлагани ҳам диққатга сазовордир. 
Зеро, мазкур мажмуани Тошкентда-
ги “Шаҳид лар хотираси” ёдгорлик 
мажмуа сига қиёслаш мумкин.

Ҳар иккала мажмуада ҳам Ватан 
озодлиги йўлида жонини фидо қилган 
миллий қаҳрамонлар мангу қўним топ-
ган. Ҳар иккала мажмуа ҳам халқлари-
мизнинг тарихий хотирасини тиклаш 
ва асраб-авайлаш мақсадида ташкил 
этилган.

“Ата-Бейит” миллий тарихий-ёдгор-
лик мажмуасида замонавий дунёнинг 
севимли ёзувчиси, қирғиз халқининг 
афсонаси, халқ дипломатиясининг йи-
рик намояндаси ҳисобланган Чингиз 
Айтматовнинг ҳам қабри борлиги эъти-
борга олинса, мазкур ташрифни халқ 
дипломатияси ривожидаги алоҳида 
воқелик, деб баҳолаш лозим.

Бугунги кунда дунё миқёсида шид-
датли жараёнлар кечаётгани сир эмас. 
Президентимиз айтганидек, “Тари-
хий эврилиш” — бир тарихий давр 
ниҳоя сига етиб, башорат қилиш 
мушкул бўлган янги бир давр бош-
ланмоқда. 

Дунёда ўзаро ишончсизлик жараё-
ни кечаётган бир пайтда Ўзбекистон —  
Қирғизистон ўртасидаги масалалар 
тинчлик ва ўзаро мулоқот йўли билан 
батамом ҳал этилаётганини бутун дунё 
экспертлари олқишламоқда.

Томонлар охирги икки йилда ўза-
ро муносабатларни мутлақо янги да-
ражага олиб чиққани, икки мамлакат 
чегарасининг делимитацияси якунига 

етказилгани тарихий воқеа сифатида 
қадрланиши лозим.

Ўзаро ҳамкорликнинг ютуқлари-
ни Қирғизистон Президенти Садир 
 Жапаров эътироф этган “Мамлакат-
ларимиз ўртасида сиёсий қара-
ма-қаршиликлар йўқ” экани билан 
тасдиқлаш мумкин.

Қирғизистон бизнинг асрлар си-
новидан ўтган яқин қўшнимиз, содиқ 
дўстимиз ва ишончли стратегик шери-
гимиз. Мамлакатларимиз халқ дипло-
матиясини ишонч, ўзаро тушуниш ва 
бир-бирининг манфаатларига ҳурмат-
ни кучайтиришнинг самарали восита-
си сифатида кўради. Сўнгги йиллар-
да ҳамкорликнинг ушбу йўналишини 
ривож лантириш бўйича жиддий қа-
дамлар қўйилди. Ўзбекистон ва Қирғи-
зистон кўп томонлама ҳамкорлигининг 
муҳим платформаларидан бири —  
Шанхай ҳамкорлик ташкилоти мако-
нида давлатимиз раҳбари томонидан 

ўзбекистон – қирғизистон: 
МИНТАқАВИЙ ҲАМКОРЛИКНИНГ ХАЛқЧИЛ МОДЕЛИ

Президентимиз Шавкат Мирзиёев жорий йилдаги илк 
давлат ташрифини қўшнимиз — Қирғизистондан бошлагани 
бежиз эмас. Зеро, ўзбек ва қирғиз халқларини тил ва дин 
бирлиги ҳамда умумий қадриятлар бирлаштириб туради. 
Бу муносабатлар умумий тарих, маданий-маънавий мерос, 
дўстлик ва яхши қўшничиликка асосланган. 

қобилжон собиров,
Ўзбекистонда шанхай 
ҳамкорлик ташкилоти
Халқ дипломатияси 
маркази директори

Президентимизнинг давлат таш-
рифи мобайнидаги мулоқотлари 
чоғида иқтисодиёт, транспорт логис-
тикаси, сув ресурслари ва бошқа 
жуда кўп соҳаю йўналишларда яқин 
ҳамкорлик билан бирга минтақавий 
тузилмалар ва халқаро мулоқот 
майдонлари доирасидаги бирдам-
лик, Марказий Осиёда хавфсизлик 
ва барқарорлик, замонавий хатар 
ва таҳдидларга самарали қарши ку-
рашиш масалалари ҳам атрофлича 
муҳокама қилинди. 

Айниқса, инновациялар 
ва илмий тадқиқотлар, 
ёшларни қўллаб-
қувватлаш соҳаларида 
ҳамкорлик тўғрисида 
битимлар, шунингдек, 
дипломатик 
муносабатлар 
ўрнатилганининг 30 
йиллигини нишонлаш 
режаси имзолангани 
айрича таъкидлашга 
муносибдир.

Шунингдек, давлатимиз раҳба-
ри томонидан маданий-гуманитар 
ҳамкорликни кенгайтириш  борасида 

қатор аниқ ташаббуслар илгари су-
рилгани маданият соҳаси вакили 
сифатида мени беҳад қувонтирди. 
Жумладан, улуғ қирғиз ёзувчиси 

халқ дипломатияси механизмларидан 
тўлиқ фойдаланиш таклифи илгари 
сурилган эди. Айни шу мақсадда Ўз-
бекистонда Шанхай ҳамкорлик таш-
килоти Халқ дипломатияси маркази 
фаолияти йўлга қўйилди. Марказ фао-
лиятининг қисқа даврида ШҲТ макони-
даги ёшлар, маданият ва санъат на-
мояндалари, илмий соҳа вакилларини 
бирлаштиришга эришилди, йирик тад-
бирлар, жумладан, илмий анжуманлар 
ташкил этилмоқда. 

Ўтган йиллар мобайнида Ўзбекис-
тон — Қирғизистон ўртасидаги халқ 
дип ломатиясини ривожлантириш бў-
йича ҳам салмоқли ишлар амалга оши-
рилди. Жумладан, юртимиздаги қирғиз 
тилида таълим берилувчи мактаблар-
да “Уч авлод учрашуви”лари ўтка-
зилди. Тошкентда буюк қирғиз адиби, 
давлат ва жамоат арбоби Чингиз Айт-
матов ҳаёт йўлига бағишланган фо-
токўргазма ташкил этилди. Қирғиз халқ 
куйларидан иборат концерт дастурла-
ри, қирғизистонлик ижодкорлар томо-
нидан яратилган фильмлар намойиши 
бўлиб ўтди. Шунингдек, қирғиз халқ эр-
таклари ва ўгитлари, буюк қирғиз мута-
факкирлари ҳақидаги маълумотларни 
жамлаган китоблар нашр этилди. 

Таъкидлаш жоизки, давлатимиз 
раҳбарининг ўзаро муносабатларда 
халқ дипломатияси механизмларидан 
фойдаланиш борасидаги ташаббуси 
ташкилотга аъзо давлатлар томони-
дан ҳам қўллаб-қувватланди. Аксар 
ШҲТ мамлакатлари билан бир қаторда 
2022 йилда Қирғизистонда ҳам турдош 
тузилма — ШҲТ мамлакатлари ма-
даний-интеграция маркази фаолияти 
йўлга қўйилди. Шу йилнинг ўзида икки 
давлат халқ дипломатияси тузилмала-
ри ўртасида ҳамкорлик меморандуми 
имзоланди.

Яқин келажакда Қирғизистондаги 
фуқаролик жамияти институтлари, 
ёшлар, аёллар ва спорт бирлашма-
лари фаолияти билан ҳамкорликни 
ривожлантириш режалаштирилган. 
Хусусан, Қирғизистонда Ўзбекистон 
маданият кунларини ташкил этиш, 
ҳамкорликда кўргазмалар, давра суҳ-
батлари ва экологик акциялар ўтказиш 
мўлжалланмоқда. 

Олий даражадаги ташриф мамла-
катларимиз ўртасидаги халқ дипло-
матиясини янада ривожлантиришга 
ҳисса қўшиши шубҳасиз. Чунончи, 
ўзбек-қирғиз халқлари маданияти ва 
урф-одатлари яқинлигини инобатга 
олиб, давлатларимиз етакчилари ма-
даний гуманитар соҳаларда ҳамкор-
ликни кенгайтириш ўта муҳимлигини 

таъкидлади ва қатор аниқ ташаббус-
ларни илгари сурди.

Жиззах ва Иссиқкўл, Андижон ва 
Ўш, Фарғона ва Боткен, Наманган 
ва Жалолобод вилоятлари ўртасида 
ҳамкорликни кенгайтириш бўйича им-
золанган 2023-2025 йилларга мўлжал-
ланган комплекс дастурлар шаҳарла-
римиз ўртасида самарали биродарлик 
муносабатлари — парадипломатияни 
янада ривожлантиришга замин ярата-
ди. Шунингдек, халқларимиз ўртаси-
даги муносабатларни мустаҳкамлаш, 
ўзаро тажриба алмашиш имконини 
беради.

Ўзбекистон ва Қирғизистон халқ 
дипломатияси соҳасида кўплаб им-
кониятларга эга. Улардан ўз вақтида, 
самарали фойдалана олиш бугун ҳар 
қачонгидан ҳам долзарбдир. Зеро, 
халқларимизнинг яқинлашиши давлат-
ларимиз ўртасидаги сиёсий, иқтисодий 
ва маданий муносабатларни янада ри-
вожлантиришга замин яратади. 

Халқ дипломатиясининг ёрқин ми-
соли бўлмиш бугунги мулоқот ҳам 
нафақат Ўзбекистон — Қирғизистон 
муносабатларида, балки бутун ШҲТ 
маконида дўстлик ва яхши қўшничи-
ликни мустаҳкамлашга, ўзаро ишонч-
ни шакллантиришга ва маданий-гу-
манитар ҳамкорликни кенгайтиришга 
хизмат қилиши шубҳасиз.

Алмазбек АкМАТАЛИеВ,
Қирғизистон Президенти ҳузури-

даги Давлат бошқаруви академияси 
ректори:

— Президент Шавкат Мирзиёев топ-
шириғига кўра, Жиззах вилоятидаги, 
асосан, қирғизлар истиқомат қиладиган 
Манас қишлоғи ободонлаштирилгани 
Ўзбекистоннинг мамлакатларимиз ўр-
тасидаги қардошлик, яхши қўшничилик 
муносабатларини мустаҳкамлашга қа-
ратилган сиёсати, очиқлиги ва эътибо-
рини яна бир бор намоён этди. Прези-
дент Садир Жапаровнинг 2021 йилда 
Ўзбекистонга ташрифи ҳам икки давлат 
ўртасидаги ўзаро муносабатлар кўлами-
ни кенгайтириш нуқтаи назаридан сама-
рали бўлган эди.

Ўзбекистон Президентининг Қирғи-
зис тонга давлат ташрифи стратегик 
шериклик, қардошлик руҳидаги дўстлик 
учун мустаҳкам пойдевор бўлиб хизмат 
қилади ва Марказий Осиё мамлакат-
лари ўртасидаги муносабатларни мус-
таҳкамлашга ҳам жиддий туртки бўла-
ди. Турли соҳаларда — энергетикадан 
тортиб таълимгача бўлган жабҳаларни 
қамраб олган қатор муҳим ҳужжатлар 
имзолангани томонларнинг аниқ-рав-
шан амалий ишларни рўёбга чиқаришга 
бўлган азму қароридан далолатдир. 

Самарали ҳамкорликда битимлар, 
имзоланган ҳужжатлар ва шартнома-
лар билан бир қаторда ҳал қилувчи, 
аниқ, мақсадли ҳаракатлар ҳам муҳим 
ўрин тутади. Президентларимизнинг 
саъй-ҳаракатлари туфайли Қирғизис-
тон ва Ўзбекистон ўртасидаги энг 
муҳим масала — давлат чегараси юза-
сидан  келишувга эришилди. Қамбар-
ота ГЭС-1ни биргаликда қуриш лойи-
ҳаси бўйича ҳамфикрлик ҳам муҳим 
аҳамиятга эга.

қирғизистон экспертлари: 
ўЗБЕКИСТОН ВА қИРҒИЗИСТОН КўП 
ЙИЛЛАРДАН БУЁН ҲАЛ ЭТИЛМАГАН 

ДОЛЗАРБ МАСАЛАЛАР БўЙИЧА 
КЕЛИШУВГА ЭРИШДИ

Ўзбекистон Президенти Шавкат Мирзиёевнинг 26-27 январь 
кунлари Қирғизистонга давлат ташрифи Қирғизистон экспертлар 
ҳамжамияти томонидан юқори баҳоланди. Қирғизистонлик 
экспертларга кўра, ушбу ташриф тарихий аҳамиятга эга бўлиб, 
узоқ йиллардан буён ўз ечимини кутаётган долзарб масалалар 
бўйича келишувга эришилгани билан ёдда қолди. 

Шундай қилиб, бугунги кунда Қирғи-
зистон ва Ўзбекистон узоқ йиллардан 
буён ҳал этилмай келаётган барча энг 
долзарб масалалар бўйича ўзаро ту-
шунишга эришди. Ишончим комилки, 
томонлар зудлик билан эришилган 
барча келишувларни амалий жиҳатдан 
рўёбга чиқаришга киришади. Буни ҳар 
икки давлат раҳбарларининг қатъий ва 
дўстона муносабатлари ҳам тасдиқла-
моқда.

Шерадил БАкТИгуЛОВ,
қирғизистонлик сиёсатшунос:
— Шавкат Мирзиёев Ўзбекистон 

Президенти этиб сайланганидан буён 
бу унинг Қирғизистонга иккинчи дав-
лат ташрифи ҳисобланади. 2021 йили 
Президент Садир Жапаров Тошкентга 
ташриф буюрган эди. 

Ўзбекистон етакчисининг давлат 
ташрифи чоғида кўплаб муҳим ҳуж-
жатлар имзолангани, келишувларга 
эришилгани қўшма лойиҳалар ва стра-
тегик шериклик истиқболига қанчалик 
жиддий эътибор қаратилаётганидан 
далолатдир. Алоқа ва ишончни мус-
таҳкамлаш энг муҳим жиҳат бўлиб, 
Садир Жапаров ва Шавкат Мирзиёев 
яхши қўшничилик шунчаки сўз эмасли-
гини исботлашлари асносида қўшма 
иқтисодий лойиҳаларни амалга оши-
риш учун улкан имкониятлар очилди.

Расмий Бишкек ва Тошкент ўртаси-
даги мулоқот юқори даражада ривож-
ланмоқда. Имзоланган келишувлар ва 
тузилган битимлар тўпламига кўра, Ўз-
бекистон етакчисининг Қирғизистонга 
давлат ташрифини муболағасиз тари-
хий, деб аташ мумкин.

“дунё” аа 
Бишкек

 Чингиз Айтматовнинг 95 йиллигини 
кенг нишонлаш, Ўшда Бобур номида-
ги Ўзбек мусиқали драма театрининг 
очилишида биргаликда спектакль на-
мойиш этиш, зиёлилар ва ёшларни 
фаол жалб қилган ҳолда авлодлар 
мулоқотини ташкил қилиш, талаба-
лар спартакиадаси, қўшма фестиваль 
ва концертлар, ижодий тадбирларни 
ўтказиш таклиф қилинди.

Қолаверса, Жиззах ва Иссиқкўл, 
Андижон ва Ўш, Фарғона ва Боткен, 
Наманган ва Жалолобод вилоятлари 
ўртасида ҳамкорликни кенгайтириш 
бўйича 2023-2025 йилларга мўлжал-
ланган комплекс дастурлар имзолан-
ди.

Шу ўринда буюк бобомиз Заҳирид-
дин Муҳаммад Бобурнинг “Бобурно-
ма” асаридаги бир парчани келтириб 
ўтишни лозим топдим. Бобур Мирзо 
Ўш қасабаси ҳақида гапираркан, “ҳа-
воси хўб ва оқар суйи фаровонли-
гини, баҳори бисёр яхши бўлур”ини 
таърифлайди ҳамда Ўш теварагидаги 
Барокўҳ тоғининг тумшуғида тарих 
тўққуз юз иккида бир айвонлик ҳуж-
ра солдиргани, бу ҳужрадан тамом 
шаҳар ва маҳаллот кўриниб туриши-
ни қайд этади. Демоқчи бўлганим, 
бунё дкорлиги чегара билмаган бо-
боларимиз ота маконимизни ҳами-
ша мана шундай обод қилиб келган. 
Энди бунёдкорликни давом эттириш 
бизнинг галимиз. Шу маънода Ўш 
шаҳрида реконструкцияси якунига 
етаётган Бобур номидаги Ўзбек му-
сиқали драма театри қардош халқла-
римиз ўртасидаги дўстликнинг ёрқин 
рамзи бўлиши билдирилди.

Давлатимиз раҳбарининг 2022 
йил якунида парламент ва халқи-
мизга Мурожаатномасида “Бундан 
кейин ҳам асосий эътиборимизни 
Марказий Осиёдаги барча қўшни 
мамлакатлар ва дунёдаги страте-
гик шерикларимиз бўлган давлат-
лар, халқаро ташкилотлар билан 
кўп қиррали ва ўзаро манфаатли 
ҳамкорликни кучайтиришга қа-
ратамиз”, дея таъкидлади. Тобора 
кўриниб бормоқдаки, Янги Ўзбекис-
тоннинг сўзи ва амали бир, мақсади 
улуғ ҳамда келажаги ёруғдир!

ЛИБОСНИНГ ЯНГИСИ, 
Д¤СТНИНГ ЭСКИСИ ЯХШИ

Бошланиши 1-бетда

Бугун биз жамиятимизда бу каби ҳоди-
сага қандай муносабатдамиз, ижти моий 
меъёрларга амал қиляпмизми, давлат 
томонидан тақдим этилаётган имконият-
лардан тўғри фойдаланяпмизми?

Мамлакатимизда сўнгги йилларда 
амалга оширилган маъмурий ислоҳот-
ларни мустақилликни қўлга киритгани-
миздан кейингилари билан солиштир-
сак, уларга холисона баҳо бера олсак, 
юртимиз тараққиёти, фуқаролик жамия-
тини барпо қилиш борасида салмоқли 
қадам ташланганинг гувоҳи бўламиз. 
Президентимиз илгари сураётган барча 
ташаб буслар, сиёсий, ижтимоий, иқтисо-
дий соҳадаги лойиҳалар халқимиз иста-
ги, талаб ва эҳтиёжларига, фикр-мулоҳа-
заларига, сиёсий иродасига асосланган 
ҳолда ҳаётга татбиқ этилмоқда.

Кейинги вақтларда жамиятимизда му-
айян ижтимоий жараён кузатилмоқда. 
Танқид келажак меваси, дея бир ёқлама 
ёндашувга асосланиб иш юритиш тобо-
ра кўпайиб бормоқда. Давлат бошқаруви 
органларини, жамиятимиздаги ўзгариш-
ларни, жараёнларни танқид қилиш, 
баъзи ҳолларда бўрттириш ҳолатларига 
гувоҳ бўлмоқдамиз. Танқид қилишдан 
мақсад нима? Муаммоларни бартараф 
этишми ёки омма диққат-эътиборини 
тортиб, аудиторияни кенгайтиришми?

Бундай ёндашувлар бугунги кунга қа-
дар қўлга киритилган ютуқлар, эришил-
ган натижаларга ва келажакдаги мақсад-
ларимизга мутаносибми? Тўғри, адолат 
мезонига мос танқидлар йўқ эмас. Акса-
рият ҳолатларда эса оммавий ахборот 
воситалари ва ижтимоий тармоқларда 
миллий менталитетга тўғри келмайди-
ган, фуқароларни чалғитадиган, инсон 
таъбини хира қиладиган, ислоҳотларга 
ишончсизлик кайфиятини юзага келти-
ришга қаратилган хабарларни  тарқатиш, 
кундалик ҳаётда учрайдиган маиший 
муаммолар, ижтимоий ҳаётдаги камчи-

ликларни дастак қилиб, бўрттириб, ти-
рикчилик манбаига айлантириб олганлар 
ҳам, афсуски, кўпайиб бормоқда. 

Ўтган йиллар давомида Президент-
нинг халқ қабулхоналари, ҳукумат идо-
ралари, вазирликлар ва давлат бошқа-
рувининг бошқа органлари меъёрий 
ҳужжатлари лойиҳаларини жамоатчилик 
муҳокамасига тақдим этадиган портал, 
шунингдек, жамоатчилик онлайн плат-
формалари ташкил қилиниши, сўз ва 
фикр эркинлиги ҳуқуқий кафолатлани-
ши билан боғлиқ ижобий ўзгаришлар 
юртдош ларимиз учун ўз талаб ва истак-
ларини билдириш, соҳа масъулларига 
етказиш, уларни ҳал қилиш учун реал 
ижтимоий платформа, имконият майдо-
нига айланди.

Нуқтаи Назар

ИСЛО¥ОТЛАР

Бу имкониятлардан қандай мақсад-
ларда фойдаланиш ҳар бир фуқаронинг 
сиёсий позицияси ва дунёқараши билан 
боғлиқ бўлгани ҳолда, мамлакатда кеча-
ётган ислоҳотларга беписанд қараш, ун-
дан сунъий равишда камчиликлар топиш 
ва уни бўрттириб кўрсатиш каби ҳара-
катлар ортида гўёки бошқа манфаатлар 
яширингандек туюлади. Демократик эр-
кинликлар фақат салбий манзараларни 
кўрсатиш ва ёритишдан иборатми? Агар 
шундай бўлса, бу адолат мезонларига 
қанчалик мос келади?

Ўзбеклар дунёга буюк тарихи, маъна-
вияти, маърифати, маданияти билан ўр-
нак халқ. “Оиладаги вазиятни қўшни бил-
масин” ёки “турмушдаги муаммоларни 
дастак қилиш йигит кишининг иши эмас”, 
дейди доно халқимиз. Оиладаги келиш-
мовчиликларни дастурхон қилаверсак, 
балки қўни-қўшни тўғри тушунар, агар 
мунтазам давом этса-чи, унда қандай 
фикр туғилади? 

Ватан ҳам оила каби муқаддас даргоҳ. 
Биз оиламиздаги воқеликни очиқлашдан 
тўхтаб, ўз камчилик ва тафаккуримиз 
қусурларини таҳлил қилишни бошлаши-
миз, юртимизда юз бераётган воқеа-ҳо-
дисаларга дахлдорликни ҳис этишимиз 
лозим. Ваҳоланки, давлатимиз томони-
дан жамоатчилик фикри жиддий инобат-
га олинаётгани, кўплаб қарор ва ҳужжат-
лар шу асосда шакллантирилаётгани 
айни ҳақиқат. Фақат бу ҳақиқатни кўра 
билиш керак. 

Президентимизнинг Олий Мажлис 
ва халқимизга Мурожаатномасидан ҳам 
англашимиз мумкинки, ислоҳотлардан 
мақсад — инсонга эътибор. 2023 йил-
нинг номланишида ҳам теран маъно му-
жассам. 

Яна бир йирик ижтимоий масала — 
таълим тизимини ислоҳ қилиш. Шу боис, 
Президентимизнинг “Таълим сифатини 
ошириш Янги Ўзбекистон тараққиёти-
нинг яккаю ягона тўғри йўлидир”, дея 
таъкидлаши ҳам жамиятимиздаги дол-
зарб жараёнларга ҳамоҳангдир.

Ўзбекистон тараққиётининг 2023 
йилдаги устувор йўналишларидан яна  
бири — ихчам ва самарали давлат бош-
қарув тизимига ўтилиши. Ушбу масала 
ҳам жамоатчилик томонидан кўп бора 
эътибор қаратилган, баъзи жиҳатлари 
жиддий танқид остига олинган эди. Ай-
нан шу жиҳатдан Президентимизнинг 
2022 йил 21 декабрдаги “Янги Ўзбекис-
тон маъмурий ислоҳотларини амалга 
ошириш чора-тадбирлари тўғрисида”ги 
фармони жамиятимиз олдида турган 
долзарб муаммоларга самарали ечим 
беради, дея таъкидлаш ўринли бўлади. 

2023 йилдаги устувор 
йўналишлардан яна 

бири — инсон ҳуқуқ ва 
эркинликларини ишончли 

ҳимоя қилиш
Давлатимиз раҳбари ўз Мурожаатнома-

сида “Охирги пайтларда айрим вақтин-
ча ушлаб туриш жойларида инсон 
ҳуқуқлари бузилиши бўйича оғриқли ма-
салалар кўтарилмоқда”, дея ижтимоий  

тармоқларда акс садо берган фуқаролар-
нинг муаммолари, мурожаатларига эъти-
бор қаратиш зарурияти ҳақида сўзлаган 
эди. Бу каби мисоллар, давлат бошқару-
ви органлари томонидан жамоатчилик 
фикр-мулоҳазалари тингланаётган, ама-
лиётга татбиқ этилаётган бир пайтда ай-
рим тоифалар, хусусан, баъзи блогер ва 
оммавий ахборот воситалари томонидан 
ноўрин танқидий ёндашув халқ ва давлат 
ўртасидаги муносабатларга, халқнинг дав-
латга ишончига салбий таъсир кўрсатиши 
мумкин. Шу ўринда бунга тарихимиздаги 
айрим мисолларни келтиришни ўринли 
деб ўйлаймиз.

XIX аср ўрталарида Ўрта Осиёга кел-
ган “илмий тадқиқот экспедициялари” 
жамият ва халқнинг турмуш тарзини ўр-
ганган. Ушбу “кузатиш”лар натижасида 
Ўрта Осиё халқлари ҳақидаги барча маъ-
лумотлар, камчиликлар, давлат бош-
қарувининг ожиз жиҳатлари, давлат ва 
жамият муносабатлари ўрганилиб, ўлка 
ҳақида махсус харита ишлаб чиқади. 
 Харитада минтақа аҳолиси, айниқса, зиё-
лилари орасида ички зиддият мавжудли-
ги, аҳоли тўқ яшаши, аммо кайфиятида 
ношукрлик, юрт тақдирига беписандлик, 
худбинлик иллатлари зоҳирлиги, миллий 
адоват ва этник зиддиятлар таранглиги, 
аҳолининг аксарият қисмида тирикчи-
лик ғами, илм-маърифат, юрт тараққиё-
тига лоқайдлик, бепарволик мавжуд-
лиги ҳамда мутаассиблик кайфиятига 
берилган аҳоли қатлами Ҳақ олдидаги 
фарзи қолиб, халқуми олдидаги бурчи-
га кўпроқ эрк берганидан ўлкани истило 
қилиш учун етарли имкониятлар борлиги 
ҳақида хулоса берилганди. Афсуски, бу 
хулосалар ҳиссиётлар эмас, балки тари-
хий манбалар асосида шакллантирилди 
ва уларни яна давом эттириш мумкин. 
Оқибатда хорижлик кузатувчилар Ўрта 
Осиёни истило қилиш, янада парчалаш, 
бойликларини ўзлаштириш, диний эъти-
қодидан узоқлаштириш, миллат аслия-
тини йўқ қилиш имконияти мавжуд, деган 

хулосага келган. Бу эса ўз натижасини 
узоқ куттирмади.

XIX аср охири — XX аср бошлари-
да тарих саҳнасига чиққан жадидчилик 
ҳаракати жамият ҳаётида ўзгаришлар 
ясаш орқали инсонни илм-маърифат-
га ошно қилиш мақсадида янги ғоялар 
ишлаб чиққан, мустамлакачиликка қар-
ши кураш мазкур ҳаракатнинг бош ғоя-
си эди. Ўрта Осиё жадидлари етакчиси 
Маҳмудхўжа Беҳбудий Туркистон ўлка-
си халқларини илм-маърифатга даъват 
этар экан: “Сизларға васият қиламан. 
Маориф йўлида ишлайдурғон муал-
лимларнинг бошини силангизлар! Ўр-
тадан нифоқни кўтарингиз! Туркистон 
болаларини илмсиз қўймангизлар! 
Дунёда турмоқ учун дунёвий фан ва 
илм лозимдур, замона илми ва фани-
дан бебаҳра миллат бошқаларга пой-
мол бўлур, яхши тарбияланган қалб 
ва виждон ҳеч қачон эгасини шарман-
да қилиб қўймайди”, деганди. 

Жадид маърифатпарварлари Ўрта 
Осиё истило қилинишининг асосий са-
баблари сифатида жамиятда миллий 
бирдамлик йўқлиги, маърифат таназзу-
ли, яъни замонавий илм-фанга эътибор 
сустлиги, муаммо ва камчиликларга бир 
ёқлама ёндашув, фикрий тарқоқлик, 
уюшқоқлик етишмаслиги, кундалик тур-
муш муаммоларига ўралашиб қолишни 
кўради. Улар миллат тараққиётини жаҳо-
латда эмас, илму маърифатда, тарқоқ-
ликда эмас, миллий бирдамликда кўриб, 
муаммоларни достон қилиш билан иш 
битмаслиги, аксинча, ечимига доир аниқ 
асосланган илмий ёндашувлар зарурли-
гини таъкидлаган эди.

Ҳаётга, юртимизда бўлаётган ижобий 
ўзгаришларга, бунёдкорликка, юрт эгаси-
нинг зиммасида улкан масъулият тургани 
ўлароқ, давлат ҳокимияти тизими бошқа-
рув эмас, балки хизмат кўрсатувчи идора 
сифатида шакллантирилгани, халқни рози 
қилиш билан Ҳақ ризосига эришиш давлат 
сиёсатининг бош мақсадига айланганига 
соғлом нигоҳ билан назар солиш вақти 
келди. Зеро, қадимги юнон донишманди 
Платон қуйидаги насиҳатни айтади: “Под-
шоҳга, унинг қонунларига бўйсунмас-
лик — ақлсизлик. Ақлсизлик эса таназ-
зулга олиб боради”. Унинг насиҳатини 
оқил киши англаб олиши қийин эмас. Дав-
латимиз раҳбари “Янги Ўзбекистон стра-
тегияси” китобини минг йиллардан буён 
яшаб келаётган “Дунёда ҳеч қачон бир 
хил тонг отган эмас”, деган ибора билан 
бошлагани ҳам бугунги куннинг ҳикматла-
ридан биридир.

Ислоҳотлар маъмурий, иқтисо-
дий, сиёсий бўладими, муайян даврий 
босқичларда ўтказилиши зарур бўлган 
эҳтиёждир. Давлатнинг бош вазифаси 
халққа хизмат қилиш экан, ҳар бир фуқа-
ро, миллат, халқ ва жамият эҳтиёжлари 
юксалиб, инсоний талаблари ортиб бо-
раверади. Бу эса, ўз навбатида, жамият  

давлат олдига қўяётган талабларга па-
раллел равишда жавоб беришни, ҳам-
оҳанг сиёсат юритишни тақозо этади. 
Агар давлат жамият, халқ онги ва идро-
кида юзага келаётган ўзгаришларни, 
тенденцияларни ҳисобга олмаса, ўртада 
бўшлиқ пайдо бўлади. Айни пайтда буни 
кузатиб турган қўштирноқ ичидаги “дўст-
ларимиз” бу вазиятдан унумли фойда-
ланиш имконини қўлдан бой бермаслик 
ҳаракатига тушади.

Бу ҳолатда янги ислоҳотлар ўтка-
зилиши табиий. Натижада жамиятда 
барқарорлик ва мувозанат юзага кела-
ди. Мувозанат эса тинчлик, хавфсизлик, 
барқарорлик кафолатидир. Давлатимиз 
раҳбари мана шундай бўшлиқнинг олди-
ни олиш мақсадида жамият ҳаётида юза-
га келган эҳтиёжларга жавобан давлат 
бошқарувида янги маъмурий ислоҳот-
ларни ўтказиш ташаббуси билан чиқди. 
Мазкур ташаббусдан кўзланган асосий 
мақсад ихчам ва самарали давлат бош-
қаруви тизимига ўтишдир. Давлатимиз 
раҳбари бу йилги Мурожаатномасида 
маъмурий ислоҳотлар ҳақида сўзлар 
экан, олдинлари эътибордан четда қо-
либ, “йўқ бўлиб кетиш” арафасида 
бўлган соҳаларни “оёққа турғизиш” 
учун олти йил давомида янги вазирлик 
ва идораларни ташкил қилишга эҳтиёж 
мавжудлигини айтиб ўтган эди.

Эҳтиёжларга монанд ташкил қилинган 
вазирлик ва идоралар ўша давр учун мўл-
жалланган ислоҳотларни бажарди. Қуйи-
даги мисоллар фикримизни тасдиқлайди. 
Фарзандларимизнинг мактабгача таъ-
лимга қамрови 2016 йилда 10 фоизга ҳам 
етмас эди. 2022 йилда 60 фоиздан ошди. 
Ёшларимизнинг олий таълимга қамро-
ви 8-9 фоиздан ортмаган. 2022 йилда 40 
 фоизга яқинлашди. Ҳар бир ёшга олий 
таълим муассасасига киришга берилаёт-
ган имконият — келажакка киритилган ин-
вестиция. Бу инвестиция тез орада Ўзбе-
кистон тараққиётининг янги имкониятлари 
эшигини очиб беради.

Ёки “маҳаллабай” ишлаш тизими яра-
тилиши, давлат хизматлари марказла-
ри орқали фуқароларнинг қатор сунъий 
бюрократик тўсиқлардан халос этилиши, 
давлат-хусусий шериклик соҳаларида 
эришилган катта натижалар ўз-ўзидан 
бўлаётгани йўқ. Бу соҳага давлат томо-
нидан киритилган сармоя жуда катта 
эди, аммо биз уларни тез унутдик.

Шундай экан, бир нарсани англа-
шимиз керакки, юртимизда бошланган 
бу ислоҳотлар ва янгиланишлар ортга 
қайтмас тус олди. Аҳолининг фаоллиги, 
замонавий технология ва касб-ҳунар-
га интилиши ортиб бораётгани ортидан 
иқтисодиётда кундан-кунга янги йўна-
лиш ва соҳалар яратилмоқда. Шу билан 
бирга, бу борада хусусий ташаббусларни 
янада кенгайтириш, уларга янги истиқ-
болларни очиш мақсадида “қўл бошқа-
руви”дан — аниқ натижага ишлайдиган 
тизимли бошқарувга ўтиш вақти келгани 
ҳам ҳақиқатдир.

Яна бир мулоҳаза. Биз ислоҳотлар 
жараёнида давлатимиз раҳбарига таянч 
бўлишимиз, ташаббусларни дахлдорлик 
билан теран англашимиз бугунги замон 
талабига айланмоқда. Жамиятимизда 

кузатилаётган муаммоларни ўз  вақтида 
 бартараф этишда Президентимизга ел-
кадош бўлиш ҳамда барча тизимдаги 
раҳбарлардан жасорат ва масъулият би-
лан ёндашиш талаб этилади. 

Бизга берилган имконият ҳамма 
халқларда ҳам мавжуд эмас. Жалолид-
дин Мангуберди, Амир Темурдек саркар-
да ва Соҳибқирон боболаримиз, Имом 
Бухорий, Замахшарий, Фарғоний, Беру-
ний, Ибн Сино, Навоий, Бобур каби ал-
ломаларни бошқа юртларда учратмай-
сиз. Аммо уларни ўзига тааллуқли дея 
қанча давлатлар тарихни ўзгартиришга 
уринмоқда. Чунки улар ҳам миллат бў-
лишни, улар билан ҳисоблашишларини, 
ҳурмат қилишларини хоҳлайди. Қанча 
ҳаракат қилмасинлар, тарихий мансуб-
ликни ўзгартиришнинг иложи йўқ.

Хўш, янги маъмурий ислоҳотлар 
халққа, жамиятга нима беради? Шу ху-
сусида баъзи қарашларимизни қисқача 
баён этсак.

Биринчидан, Президент ташаббуси 
билан илгари сурилган концепция “ин-
сон — жамият — давлат” тамойилини 
амалга ошириш механизми вазифасини 
бажаради. Концепция ўз сиёсий аҳамия-
тига кўра, давлатнинг шахс олдидаги 
масъулиятини кучайтиради ва “халқ 
давлат идораларига эмас, аксинча, 
давлат идоралари халққа хизмат қи-
лиши керак” тамойили амалда самара-
лироқ натижа беришига хизмат қилади.

Иккинчидан, маъмурий ислоҳотлар 
концепциясини амалга татбиқ этиш орқа-
ли давлат бюджетида катта маблағ иқти-
сод қилинади ва улар ижтимоий соҳага 
йўналтирилади. Натижада жойларда, 
чекка ҳудудларда мактабгача таълим 
ташкилотлари, мактаблар, соғлиқни 
сақлаш муассасалари бунёд этилади, 
янги иш ўринлари яратилади. 2023 йил 
учун белгиланган “Инсонга эътибор ва 
сифатли таълим йили” Давлат дасту-
ридаги вазифаларни самарали амалга 
ошириш имконияти янада ошади.

учинчидан, ҳақиқат қиёсий таҳлил-
да кўринади. Ижтимоий соҳа ходим-
ларининг 3-4 йил олдинги фаолиятини 
ҳозиргиси билан солиштириб бўлмай-
ди. Ҳашар, кўча тозалаш, пахта мавсу-
мини ҳамма билади, ҳамма эшитган. 
Аслида сифатли таълим таназзулининг 
асослари шулардир. Бугун эса ўқитув-
чи ўқитувчилик, шифокор шифокорлик 
вазифасига қайтди. Бироқ бу ҳақда ҳеч 
ким гапирмайди. Нега бу ҳақда — Пре-
зидентимиз томонидан адолат тикланиб, 
фарзандларимиз манфаати йўлидаги 
энг катта қадам ташлангани ҳақида кўп 
ҳам индамаймиз?

Тўртинчидан, эркак ўқитувчилар-
нинг мактабларга қайтиши, иш ҳақининг 
мунтазам оширилиб борилиши, уларни 
соҳасидан ташқари ишларга жалб қи-
лишдек худбин сиёсатга нуқта қўйилиши 
биз кутган кунлар эмасмиди!

Бешинчидан, ислоҳотларимизнинг 
бош марказида инсон, унинг қадри, шаъ-
ни ва муносиб турмуш тарзи учун етар-
лича шарт-шароит яратиш муҳимлиги 
турибди. Юртимиздаги кенг кўламли ис-
лоҳотлар ўлароқ, қўлга киритилган қатор 
ютуқ ва натижаларимиз дунё эътирофи-
га сазовор бўлмоқда. Бу дунё миқёсида-
ги Ўзбекистон имижи юксалишига замин 
яратмоқда. 

Президентимиз Шавкат  Мирзиёевнинг 
“...инсонпарварлик руҳи билан 
йўғрилган бундай ислоҳотларимиз 
буюк Алишер Навоий бобомизнинг 
битта кўнгли ўксик одамни хурсанд 
қилиш — каъбани обод этиш билан 
баробар, деган теран маъноли сўз-
ларига, меҳр-оқибат, саховат ва оли-
жаноблик каби фазилатларни доимо 
қадрлаб, улуғлаб яшайдиган халқи-
мизнинг орзу-интилишларига ҳар то-
монлама уйғун ва ҳамоҳангдир”, деган 
эътирофида улкан маъно мужассам. 
Зеро, юксак инсоний фазилатларга эга 
халқимиз ҳамиша давлат ва Конституция 
ҳимоясида экани бизни улуғ мақсадлар 
сари чорлаб туради. Бу, ўз навбатида, 
биздан теран фикрлашни тақозо этади.

фурқат ЖЎрақулов,
республика Маънавият 
ва маърифат маркази 
раҳбарининг биринчи 
ўринбосари, сиёсий фанлар 
доктори

 ЖАМИЯТ ЭҲТИЁЖЛАРИ ВА ДЕМОКРАТИК 
ЖАРАЁНЛАР ҲОСИЛАСИ

яна бир йирик ижтиМоий Масала — 
таълиМ тизиМини ислоҳ қилиш. шу 
боис, ПрезидентиМизнинг “таълиМ 
сифатини ошириш янги ўзбекистон 
тараққиётининг яккаю ягона тўғри 
йўлидир”, дея таъкидлаши ҳаМ 
жаМиятиМиздаги долзарб жараёнларга 
ҳаМоҳангдир.

ислоҳотлариМизнинг бош Марказида 
инсон, унинг қадри, шаъни ва Муносиб 
турМуш тарзи учун етарлича шарт-шароит 
яратиш МуҳиМлиги турибди. юртиМиздаги 
кенг кўлаМли ислоҳотлар ўлароқ, қўлга 
киритилган қатор ютуқ ва натижалариМиз 
дунё эътирофига сазовор бўлМоқда. бу 
дунё Миқёсидаги ўзбекистон иМижи 
юксалишига заМин яратМоқда. 

ЯНгича ёНдашувлар

тараққиёт одиМлари

Бошланиши 1-бетда

Бошланиши 1-бетда

2023 йил 31 январь, 20-сон Нигоҳ4

Хусусан, “McKinsey” халқаро инс титути 
мутахассислари олиб борган тадқиқотга 
кўра, ривожланган мамлакатлар ҳуку-
матларининг фақат 7 тармоққа оид очиқ 
маълумотларни аҳолига бепул ва қулай 
йўллар билан тақдим қилиши бир йилда 
давлат бюджетининг ўрта ҳисобда 3-5 
триллион доллар маблағи тежалишини 
таъминлар экан. Биргина таълим соҳа-
сига оид маълумотлар билан аҳолини ха-
бардор қилиш орқали ўртача 1 мил лиард 
доллар фойда келтириши, транспорт ти-
зимига оид очиқ маълумот тармоқлари-
нинг шакллантирилиши эса 700-900 мил-
лиард долларгача маблағни тежаб қолиш 
имконини бериши аниқланган.  

Шу билан бирга, очиқ маълумотлар 
оқимидан йирик компаниялар ва ху-
сусий сектор вакиллари интернетдаги 
порталларда маркетинг тадқиқотларини 
юритишда кенг фойдаланмоқда. Улар ўз 
фаолияти юзасидан очиқ маълумотлар-
ни тақдим этиши баробарида, мижозлар 
фикр-мулоҳазасини ўрганишга, бозор-
даги талаб ва таклифни тадқиқ этишга 
ҳам алоҳида аҳамият қаратади. Шундай 
тадқиқотлар ва ўрганишлар ижтимоий 
соҳаларда ҳам фаол қўлланилаётир. 

Статистик порталлар  ва 
халқаро рейтинглар

Барча ислоҳотлар ва йирик лойиҳа-
ларнинг муваффақиятли амалга ошири-
лиши зарур статистик маълумотларнинг 
аниқлиги, пухта таҳлил қилинганига бе-
восита боғлиқ бўлса, айни вақтда нати-
жалари ҳам шу каби сон ва сифат кўр-
саткичлар ўзгариши билан баҳоланади. 
Хусусан, 2018 йилдан бошлаб Халқаро 
валюта жамғармасининг кенгайтирил-
ган Маълумотларни тарқатиш умумий 
тизимида Ўзбекистон Республикасининг 
24 йўналиш бўйича 422 турдаги макро-
иқтисодий, молиявий ва ижтимоий ста-
тистик кўрсаткичлар тўпламлари эълон 
қилиб борилиши йўлга қўйилган. Буни 

мамлакатимиз бўйича статистик маълу-
мотларнинг халқаро миқёсда очиқлигини 
таъминлаш борасидаги муҳим тадбир-
лардан бири сифатида баҳолаш мумкин. 

 — Бундан тўрт йил олдин Ўзбекис-
тоннинг очиқ маълумотлар портали бўйи-
ча фикрларни ўрганганимизда, жуда кўп 
салбий гапларни эшитган эдик,  — дейди 
Ўзбекистон Республикаси Президенти ҳу-
зуридаги Статистика агентлиги бошқарма 
бошлиғи Акром Султонов. — Ўша пайт-
да порталда 4 мингга яқин маълумотлар 
мавжуд бўлиб, кўпи эскириб қолганди. Ўз 
вақтида тўлдирилмагани, долзарб эмас-
лигидан келиб чиқиб, барча маълумотлар-
ни олиб ташладик ва ўрнига бутунлай ян-
гиларини жойлаштирдик. Бундан ташқари, 
такомиллаштирилган Ўзбекистон Респуб-
ликасининг Очиқ маълумотлар портали —  
“Data.egov.uz”ни ишга туширдик ҳамда 
очиқ маълумотлар рўйхатини янгидан 
шакл лантирдик. Шунингдек, дунёдаги бар-
ча халқаро статистик ҳамда бошқа таш-
килотлар маълумотлар базаларини ўрга-
ниб чиқдик. Ўша пайтдаги таҳлилимизга 
кўра, уларда  Ўзбекистон тўғрисида атиги  
28 фоиз маълумот мавжудлиги аниқлан-
ди. Кейинги тўлдириш ва маълумотларни 
шакллантириш бўйича амалга оширилган 
ишлар натижасида бу кўрсаткич 90 фоизга 

етказилди. Ҳозирги кунда мазкур порталда 
150 га яқин вазирлик ва идоралар томони-
дан 6 мингдан ортиқ маълумотлар тўпла-
ми жойлаштирилган ва улар ўз вақтида 
янгиланиб борилаётир.

Маълумотлар ҳажмининг борган сари 
ортиб бориши эса уларни тўплаш, қайта 

ишлаш, эълон қилиш ва тезкор равишда 
ўзаро алмашиш самарадорлигини оши-
риш учун мазкур жараёнларга замона-
вий рақамли технологияларни кенг жо-
рий этишни талаб этмоқда. 

Маълумот ўрнида айтиш жоизки, 
Ўзбекистон Халқаро очиқ маълумот-
лар хартиясига қўшилган жаҳондаги 
23-мамлакат, Осиёда Жанубий Корея 
ва Филиппиндан кейинги учинчи дав-
лат ҳисобланади. Бинобарин, Халқаро 
очиқ маълумотлар хартияси (Open Data 
Charter) 150 дан ортиқ ҳукумат ва таш-
килотларнинг умумий тамойиллар асо-
сида маълумотларни халқаро миқёсда 
очиқлиги ва шаффофлигини таъминлаш 
устида иш олиб боради.

2 минг 600 дан ортиқ очиқ маълумот-
лар порталларининг тўлиқ рўйхатини 
қамраб олган “Open data Inception”нинг 
2022 йилги таҳлилига кўра, дунёнинг 201 
мамлакати орасида очиқ маълумотлар 
манбалари ва улар сони бўйича Ўзбекис-
тон 4-ўринни эгаллади. Биринчи ўрин 
АҚШ — 641 манба, иккинчи ўрин Фран-
ция — 381, учинчи ўрин Испания — 307 
ва Ўзбекистон 124 манба билан тўртлик-
ни якунлади. 2021 йилда мазкур кўрсат-
кичда республикамиз 99 манба билан 
5-поғонадан жой олган эди.

БМТ томонидан ҳар икки йилда бир 
марта ўтказиладиган Электрон ҳукумат 
ривожланиши рейтингининг 2022 йилги 
натижаларига мувофиқ, Ўзбекистон бир 
йўла 18 поғона юқорилаб, “юқори/жуда 
юқори ривожланувчи” мамлакатлар қато-
рига кирди.

“sdmx” қандай фойда 
келтиради?

Давлатимиз раҳбарининг 2020 йил  
5 октябрдаги фармони билан тасдиқлан-
ган “Рақамли Ўзбекистон — 2030 страте-
гияси”га мувофиқ, давлат бошқарувининг 
очиқлиги ва шаффофлигини таъминлаш 
ҳамда мамлакатнинг статистика са-
лоҳиятини ошириш юзасидан қўшим-
ча чора-тадбирлар ижроси доирасида 
Ўзбекистон Республикаси Президенти 
ҳузуридаги Статистика агентлиги томо-
нидан интеграллашган ахборот тизими 
яратилди ҳамда унинг негизида Siat.stat.
uz портали фаолият кўрсатиб келяпти.

— “Статистика” интеграллашган ахбо-
рот тизими, биринчидан, шу кунга қадар 
турли манба ва шаклларда сақланаётган 
статистик маълумотларни халқаро тав-
сияларга мос бўлган намунавий фор-
матга келтириш, рақамли шаклда ягона 
маълумотлар баъзасига тўплаш имкони-
ни берди, — дейди Статистика агентлиги 
бошқарма бошлиғи Шоҳруҳ Одилов. —  
Иккинчидан, таснифлагичлар билан 
мослаштириш ҳамда катта ҳажмда-
ги кўрсаткичларни қайта ишлаш учун 
маълумотлар базасини бошқаришнинг 
замонавий тизимлари жорий этилди. 
Учинчидан, маълумотларни соҳалар ва 
ҳудудлар кесимига ажратган ҳолда, йиғ-
ма ахборотларни шакллантириш ҳамда 
визуал тасвирлаш жадвал, график, диа-
грамма, картограмма модули билан 
тўлдирилди. Тўртинчидан, вазирлик ва 
идораларнинг ахборот тизимлари маъ-
лумотлар базаларидан маълумотларни 
сўров орқали реал вақт режимида олиш 
ва юбориш мақсадида интеграция асоси-
да ўзаро рақамли ахборот алмашинуви 
йўлга қўйилди.

“Статистика” интеграллашган ахборот 
тизимини ишлаб чиқиш ва жорий этишда 
барча турдаги фойдаланувчиларнинг хо-
ҳиш ва эҳтиёжлари инобатга олинган. 
Халқаро фойданувчилар порталдан на-
фақат ўзбек тилида, балки рус ва инглиз 
тилларида ҳам фойдаланишлари мумкин.

Портални яратишда халқаро SDMX 
стандартидан фойдаланган ҳолда, ҳар 

бир статистик кўрсаткич бўйича мета-
маълумотлар тўлиқ жойлаштирилган. 
Кўрсаткичлар биринчи бор эълон қилин-
ган ва янгиланган сана, унинг бирламчи 
манбаси ҳисобланган идора, масъул бў-
линма ва ходим тўғрисида маълумотлар-
ни олиш имконияти ҳам мавжуд.

Маълумот ўрнида айтиш жоиз, SDMX 
(Statistical Data and Metadata eXchange) 
— статистик маълумотлар ва метамаъ-
лумотларни эълон қилиш ва электрон 
шаклда ўзаро алмашиш стандарти ҳи-
собланиб, уни БМТ статистика бўлими, 
Евростат, Иқтисодий ҳамкорлик ва та-
раққиёт ташкилоти, Жаҳон банки, Халқа-
ро валюта жамғармаси ва бошқа ташки-
лотлар қўллаб-қувватламоқда.

— Эндиликда порталдан фойдала-
нувчилар талаби ва қизиқишини инобат-
га олиб, статистик маълумотлар алоҳида 
тўпламларга бўлинган ҳолда жойлашти-
риб борилади, — дейди Статистика 
агентлиги матбуот хизмати раҳбари 
Усмон Абдурасулов. — Асосий ижти-
моий-иқтисодий маълумотлар тўплами 
ўзида фойдаланувчилар томонидан энг 
кўп мурожаат қилинадиган кўрсаткичлар 
бўлган ялпи ички маҳсулот, асосий де-
мографик рақамлар, тармоқларнинг 
умумий ҳажмлари каби маълумотларни 
қамраб олади. 

Навбатдаги учта тўпламда SDMX 
стандартига мувофиқ, демографик, 
ижтимоий-иқтисодий ҳамда атроф-муҳит 
ва кўп соҳали статистика бўйича кўрсат-
кичлар имкон даражасида қисмларга 
ажратилган ҳолда тўлиқ ҳажмда жамлан-
ган. Бешинчи тўпламда сўнгги 30 йиллик 
даврни ёритиб берувчи динамик қатор-
лар асосида жойлаштирилиб, асосий 
макроиқтисодий кўрсаткичлар 5 йиллик 
даврийликда эълон қилиб борилади.

Ҳозирги кунда мазкур ахборот тизи-
мида 19 йўналиш бўйича жами 1 минг 
700 дан ортиқ расмий статистик кўрсат-
кичлар, 10 йиллик динамик қаторларда, 
шунингдек, 30 йиллик асосий макрокўр-

саткичлар 5 йиллик даврийликда фойда-
ланувчиларга қулай тарзда жойлашти-
рилган, маълумотларни бепул шаклда 
юклаб олиш мумкин. Улар 3 хил (Excel, 
PDF ва JPG) форматда ҳамда мустақил 
равишда интеграция қилиш учун CSV, 
JSON ва XML услубида жойлаштирил-
ди ва доимий равишда янгилаб борил-
моқда.

“Статистика” интеграллашган ахбо-
рот тизими расмий статистиканинг ягона 
маълумотлар базаси сифатида шакл-
лантирилган бўлиб, фойдаланувчилар 
томонидан жорий этиладиган ахборот 
тизимлари учун зарур бўлган статистик 
маълумотларни электрон интеграция қи-
лиш орқали, яъни ягона бирламчи нуқта 
сифатида фаолият юритади.

Мазкур ахборот порталининг жорий 
этилиши ҳисобига расмий статистикани 
эълон қилиш ва маълумотларни фойда-
ланувчилар томонидан излаб топиш лари 
учун сарфланадиган вақт 5-10 баробар-
га, алоҳида сўровлар асосидаги интег-
рация қилиш муддати эса 10 кундан  
1 кунгача қисқартирилди.

Амалга оширилган янгиланишлар 
халқаро ташкилотлар, жумладан, “Open 
Data Watch” ташкилоти экспертлари то-
монидан ижобий баҳоланди.

Статистик маълумотлардан фойда-
ланувчилар учун ушбу портал билан 
бир вақтда  Статистика агентлигининг 
бошқа барча ахборот тарқатувчи расмий 
веб-ресурсларининг фаолияти ҳам да-
вом эттирилади ва такомиллаштириб 
борилади.

ОЧИ£ МАЪЛУМОТЛАРНИНГ 
ЯНГИ Й¤НАЛИШЛАРИ

рақамли ва ҳаққоний статистика учун қандай имкониятлар яратади?
абдурауф қорЖовов,
иқтисодий шарҳловчи

Ҳозир бутун дунёда бино ва иншоотлар инно-
вацион, янги турдаги қурилиш материалларини 
қўллаш орқали сифатли, ҳар томонлама қулай, 
энергиятежамкор тарзда бунёд этилаётир. Хусу-
сан, ривожланган давлатларда газобетон, базальт 
арматураси, базальт тоши ва шиша момиғидан 
иссиқлик сақловчи материаллар сифатида фой-
даланиляпти. Бу — давр талаби.

Шундан келиб чиқиб, мамлакатимизда ҳам бу 
борада дунёнинг илғор тажрибалари қўлланил-
моқда. Юртимизда иссиқлик сақловчи материал-
нинг уч хили, яъни базальт тоши, шиша момиғи ва 
пеноплексдан кенг фойдаланилади. 

— Чиндан ҳам, дунё қурилиш саноати, ху-
сусан, Ўзбекистон бозорида ушбу қурилиш 
материалларига талаб йилдан-йилга ошиб 
бормоқда, — дей ди “Ўзсаноатқурилишмате-
риаллари” уюшмаси бошқаруви раиси ўринбо-
сари Бахтиёр Бобоқулов. — 2016 йилда мам-
лакатимизда 17 минг тонна шундай қурилиш 
ашёлари ишлаб чиқарилган бўлса, 2022 йилга 
келиб, 43 минг тоннани ташкил этди. Юртимиз 
ишбилармонлари томонидан ўтган йили Қозо-
ғистон, Қирғизистон, Тожикистонга жами 12,4 
миллион долларлик иссиқлик сақловчи қурилиш 
материаллари экспорт қилинди. Умуман, айни 
пайтда юртимизда ушбу йўналишда 10 дан ор-
тиқ корхона фаолият юритмоқда.

Мамлакатимизда базальт тошидан иссиқлик 
сақловчи плиталар тайёрлаш анча оммалаш-
ган. Мазкур йўналишда учта корхона мавжуд.  
Энг йириги Жиззах вилоятида жойлашган бўлиб, 
унинг йиллик қуввати 35 минг тоннага тенг.

Нафақат маҳаллий, балки жаҳон бозорини 
энергиятежамкор базальт хомашёсидан тайёр-
ланган иссиқлик сақловчи плиталар билан таъ-
минлаш, ушбу йўналишда янги саноат корхо-
наларини барпо этиш мақсадида кўплаб йирик 
инвестиция лойиҳалари рўёбга чиқарилмоқда. 
Мисол учун, 2023-2024 йилларда уюшма масъул-
лигида Андижон, Навоий ва Жиззах вилоятла-
рида базальт тошидан иссиқлик сақловчи плита-
лар ишлаб чиқариш бўйича умумий қиймати 63,1 
миллион долларлик учта инвестиция лойиҳаси 
ишга туширилиб, йилига 95 минг тонна қўшимча 

қувват яратилиши режа қилинган. Хусусан, Анди-
жон вилоятида “Everest Metal Grand” МЧЖ томо-
нидан йилига 20 минг тонна базальт тошидан ис-
сиқлик сақловчи плиталар ишлаб чиқариш йўлга  
қўйилади. 

Шунингдек, Навоий вилоятида йиллик қуввати 
30 минг тонна бўлган “Petrowool” МЧЖ инвестиция 
лойиҳаси амалга оширилса, Жиззах вилоятида 
“Basalt Wool” МЧЖ томонидан йилига 45 минг тон-
на қўшимча маҳсулот ишлаб чиқариш режалашти-
рилган. Пировардида, инвестиция йўналишидаги 
мазкур лойиҳалар жорий йилнинг ўзида республи-
камизда базальт тошидан иссиқлик сақловчи пли-
талар ишлаб чиқариш қувватини 178 минг тоннага 
етказишга имкон беради. 

Мутахассислар базальт плиталари иссиқликни 
тежаш билан бирга, овоз ўтказмаслиги, ёнғин-
дан ҳимоя қилишини таъкидлашади. Маҳсулот 
алоҳида қайта ишлашни талаб этмайди, кимёвий 
бардошли ва узоқ вақт давомида фойдаланишга 
мўлжалланган.

Ижтимоий ва саноат объектлари, кўп қаватли 
турар ва нотурар жойлар қурилишида базальт 
асосидаги иссиқлик сақловчи қурилиш материал-
ларидан фойдаланиш энг истиқболли технология-
лардан бири бўлиб қолаётгани унга бўлган талаб-
ни оширмоқда. 

Ушбу қурилиш ашёси иссиқлик ўтказувчанлиги-
нинг минимал коэффициентлари ёпиқ структура 
қалинлигини сезиларли даражада камайтириши 
мумкин. Таққослаш учун маълумот: 50 миллиметр 
қалинликдаги плита иссиқлик сақлаш қобилия-
тига кўра 180 миллиметрдан ортиқ қарағай ёки 
арча ёғочи, 300 миллиметрга яқин газобетон, 680 
миллиметрлик бўш ғишт ёки 2500 миллиметрли  
темир-бетон ўрнини босади.

Намликни ютиш деярли нолга тенг. Яъни унга 
тушган сув ичкарига кира олмайди. Натижада 
бинода иссиқлик сақлаш хусусияти ўзгармайди.  
Базальт толаси, зичлигидан қатъи назар, мукам-
мал буғ ўтказувчан хусусиятига эга. Ҳаводаги 
намлик иссиқлик сақлаш қатламига унинг ичида 
конденсат ҳосил қилмасдан осонликча кириб 
боради. 

Бундан ташқари, у ёнмайди ва очиқ олов йўли-
ни тўсиб қўяди. Қолаверса, ушбу иссиқлик сақловчи 
плита деворлар бўйлаб ҳаракатланадиган вертикал 
товуш тўлқинларини ютади. Хонани ташқи шовқин-
дан яхши ҳимоя қилади. Товуш тўлқинларини син-
дириб, акс садо бериш вақтини қисқартиради. 

Яна бир эътиборга молик жиҳати, у экологик 
тоза, моғор ва бактерияларга чидамли маҳсулот. 
Уни пол ва бино қаватлари ўртаси, бино фасад-
лари, вентиляция каналлари, деворлар, хоналар 
ўрталари, совитиш мосламалари деворлари, 
сенд вич панеллардаги иссиқлик изоляцияси учун 
қўллаш мумкин. 

Юқорида келтирилган маълумотлардан кўри-
надики, мамлакатимизда бугун замонавий, те-
жамкор ҳамда қулай қурилиш ашёларига эҳтиёж 
катта. Асосийси, уларни ишлаб чиқариш имкония-
ти ҳам йўқ эмас. Замонга мос иш олиб бориш эса 
таклиф ва талаб мутаносиблигини таъминлайди.

Умуман олганда, Ўзбекистон қурилиш мате-
риал лари саноатини ривожлантириш учун жуда 
юқори салоҳиятга эга. Саноатнинг ўсиши ва ри-
вожланишини қўллаб-қувватловчи омиллар қа-
торида эса уй-жой қурилиши кенгайиши алоҳида 
аҳамият касб этади.

дилшод улуҒМуродов,
“Янги Ўзбекистон” мухбири

 БАЗАЛЬТ — ИССИ£ЛИК, 
ХАВФСИЗЛИК, ТЕЖАМКОРЛИК
Унинг яна қандай афзаллиги бор?

МАълУМОТ ЎРнИДА 
АйТИШ жОИЗ, SDMX 
(StatiStical Data anD 
MetaData eXchange) — 
сТАТИсТИК МАълУМОТлАР 
вА МеТАМАълУМОТлАРнИ 
эълОн ҚИлИШ вА элеКТРОн 
ШАКлДА ЎЗАРО АлМАШИШ 
сТАнДАРТИ ҳИсОБлАнИБ, 
УнИ БМТ сТАТИсТИКА 
БЎлИМИ, евРОсТАТ, 
ИҚТИсОДИй ҳАМКОРлИК 
вА ТАРАҚҚИёТ ТАШКИлОТИ, 
жАҳОн БАнКИ, ХАлҚАРО 
вАлюТА жАМғАРМАсИ 
вА БОШҚА ТАШКИлОТлАР 
ҚЎллАБ-ҚУввАТлАМОҚДА.

Биноларга ташқаридан киришда узунлиги 1,2 
метрдан кам бўлмаган, ногиронлар уйларида эса 
узунлиги 1,6 метр, эни 2,2 метрдан кам бўлмаган 
тамбурлар қилинади.

Шу билан бирга, биноларда автоматик ра-
вишда бошқариладиган иситиш, шамоллатиш ва 
кондициялаш тизимларини, энергия самарадор-
лиги юқори бўлган иситиш-шамоллатиш, совитиш 
ускуналарини қўллаш, кондициялаштириш учун 
табиий совуқлик манбаларидан фойдаланиш 
ҳамда иқтисодий жиҳатдан самарадор иккиламчи 
ва қайта тикланувчи энергия ресурсларини қўл-
лаш келтириб ўтилган.

Дарҳақиқат, бугун барча соҳалар ривожида ян-
гича ёндашувлар талаб этилмоқда. Юртимизда 
бунёдкорлик ишлари тобора кенгайиб бораётгани-
ни инобатга олсак, қурилишдаги бу каби янгилик-
лар аҳамияти янада ошади. Айниқса, кузатилган 
аномал совуқ об-ҳаво шароитида буни барчамиз 
ўз танамизда ҳис қилдик. Бу ҳолатга яқинда Пре-
зидентимиз топшириғига асосан, Бош вазир раис-
лигида мамлакатимизда давом этаётган аномал 
совуқ ҳаво шароитида амалга оширилиши лозим 
бўлган вазифалар муҳокамасига бағишланган 
видеоселектор йиғилишида алоҳида тўхталиб 
ўтилди. Яъни бугунги кунда республикамиз бў-
йича жами 40 мингта кўп қаватли уй-жой мавжуд 
бўлса, шундан 31 мингга яқини 1991 йилгача қу-
рилгани ва уларни иситиш ўзига хос муаммоларни 
келтириб чиқараётгани қайд этилди. Шунинг учун 
ушбу уйларнинг ташқи қисмини босқичма-босқич 
базальт қопламага ўтказиш масаласи муҳокама 
қилинди.

ҳОЗИР БУТУн ДУнёДА БИнО вА ИнШООТлАР ИннОвАцИОн, 
ЯнгИ ТУРДАгИ  ҚУРИлИШ МАТеРИАллАРИнИ ҚЎллАШ ОРҚАлИ 
сИфАТлИ, ҳАР ТОМОнлАМА ҚУлАй, энеРгИЯТежАМКОР ТАРЗДА 
БУнёД эТИлАёТИР. ХУсУсАн, РИвОжлАнгАн ДАвлАТлАРДА 
гАЗОБеТОн, БАЗАльТ АРМАТУРАсИ, БАЗАльТ ТОШИ вА ШИША 
МОМИғИДАн ИссИҚлИК сАҚлОвЧИ МАТеРИАллАР сИфАТИДА 
фОйДАлАнИлЯПТИ. БУ — ДАвР ТАлАБИ.

Шунингдек, жорий йил 16 январидан эътиборан 
Шаҳарсозлик норма ва қоидаларининг мажбурий 
характерга ўтказилган айрим талаблари ҳам жо-
рий этилди. Энди барча турдаги жамоат бинола-
ри ва 3 қаватдан юқори турар жойлар йўлаклари, 
зиналари, лифт олди майдончалари ҳамда бино 
атрофини ёритишда ҳаракат сезувчи қурилмалар-
ни қўллаш зарурлиги белгиланган. Бунинг натижа-
сида ёритишга сарфланадиган электр энергияси 
50 фоизгача камаяди. 

Бундан ташқари, кўп хонадонли уйларнинг 
ташқаридан кириш эшиклари ички томонидан ис-
сиқлик изоляцияланган бўлиши ҳамда герметик 
берк ёпилишини таъминлаш керак. Уйларнинг ки-
риш йўлакларидаги эшикларга ўзи ёпилувчи ме-
ханизмлар ҳамда берк ёпилишини таъминловчи 
герметик воситаларни ўрнатиш орқали бинодаги 
иссиқлик манбаини сақлаб қолишга эришиш мум-
кин.

Шаҳарсозлик норма ва 
қоидаларининг “Қурилиш 
иссиқлик техникаси” 
талабларига мувофиқ, бино 
деворларида иссиқлик 
изоляцияси материалларини 
унинг ташқарисидан 
жойлаштириш керак. Бунда 
самарали иссиқлик изоляцияси 
материаллари, масалан, базальт 
плиталаридан фойдаланиш 
талаб этилади.



Мезон 2023 йил 31 январь, 20-сон 5
илМ-фаН ютуқлари бугуННиНг гапи

Президентимизнинг 2021 йил 1 апрелдаги 
“Илмий ва инновацион фаолиятни ривожланти-
риш бўйича давлат бошқаруви тизимини тако-
миллаштириш тўғрисида”ги фармонига асосан, 
Хоразм вилоятининг Гурлан ҳамда Урганч туман-
лари инновацион ҳудудга айлантирилган эди. 
2021-2022 йилларда 19 илмий-техник, стартап ва 
тижоратлаштириш лойиҳаси молиялаштирилди. 
Вилоят бўйича амалга оширилган лойиҳалар дои-
расида 154 янги иш ўрни яратилиб, ушбу лойиҳа-
ларни тўлиқ ишга тушириш натижасида иш ўрин-
лари сонини 216 тага етказиш кўзда тутилган.

Сифатли нав кафолати
Ин-витро лабораториялари ҳар қандай тупроқ-

дан унумли ҳосил олиш имконини беради. Дунё 
кўчатчилик амалиётида кенг қўлланилаётган маз-
кур усул ўсимликларни тўқимадан кўпайтиришни 
англатади. Барги ва илдизидан ажратиб олин-
ган экоматериал шиша идишда махсус озуқага 
ташланади. Шу ҳужайра соғлом, вируслардан 
холи ўсимлик учун асос бўлади.

Ҳозирги кунда биотехнологияга эътибор куча-
йиб, замонавий геномика ва биоинформатика 
усулларидан фойдаланган ҳолда қимматли генлар 
ҳамда оқсиллар ва метаболитлар тузилишини ўр-
ганиш юзасидан амалий ишлар олиб бориляпти. 
Урганч инновацион ҳудудида ташкил этилган “Bene 
Fruits” масъулияти чекланган жамиятида интенсив 
усулда кўчат етиштириш йўлга қўйилган.

Вилоятда 11 минг гектар боғ мавжуд, жорий 
йилда 2 минг 500 гектар интенсив боғ барпо эти-
лиши режалаштирилган. Албатта, бунинг учун ар-
зон, сифатли, импорт ўрнини босадиган мева кў-
чатларини етиштириш муҳим аҳамиятга эга. Айни 
шу йўналишда фаолият юритаётган корхона 52 
гектар боғ ва 15 гектар кўчатзорга эга. 

Анъанавий усулда йилнинг муайян вақтидаги-
на кўчат тайёрлаш мумкин. Қолаверса, уруғ экиб, 
унинг униб чиқишию ҳосилга киришини кутишга 
анча вақт керак. Ин-витро усулида эса сифатли 
ўсимлик ва ҳужайраларнинг муҳим формалари 
ажратиб олинади ва шунинг учун ҳам экин етишти-
риш жараёни тезлашади. Маҳаллий навлардан 
турли уруғли, данакли, манзарали ўсимликларни 
ҳужайрадан то кўчат даражасигача етказиш мум-
кин.

лабораторияда 
етиштирилаётган ўсимликлар, 
асосан, шафтоли, олхўри, ўрик 
ва нок илдизпоялари, узум, 
ёнғоқ, писта, киви ва манзарали 
ўсимликлардан иборат. 
Ўсимликларни етиштиришнинг 
барча турлари клонал тарзда 
амалга оширилмоқда. йилига 5 
миллион туп кўчат етиштириш 
имкониятига эга корхонада 65 
ишчи-ходим ишлайди. Улардан 
50 нафари ишсиз бўлган 
аёллардир.

Бу борада Коррупцияга қарши курашиш 
агентлиги коррупция кўп учраётган ва ходим-
лари аҳоли билан кўп мулоқотга киришувчи 
соҳаларда масъул вазирлик ҳамда идоралар 
билан ҳамкорликда коррупциявий омилларни 
бартараф этмоқда. Хусусан, Соғлиқни сақлаш 
вазирлиги билан ҳамкорликда тизимда “Корруп-
циявий соҳа” лойиҳасини амалга ошириш юза-
сидан 2021-2022 йилларга мўлжалланган “Йўл 
харита”лари тасдиқланиб, унда белгиланган ва-
зифалар ижроси таъминланди.

— Масалан, тизимдаги коррупцияга оид ҳо-
латлар ҳақида тезкор хабар бериш учун “1203” 
қисқа рақамли “ишонч телефони” ва қўнғи-
роқ маркази ишга туширилди. Давлат тиббиёт 
 муассасаларида бюджет маблағи ҳисобидан 
имтиёзли тоифага кирувчи шахсларга квота 
асосида ордер беришни тўлиқ электрон шаклда 
амалга ошириш механизми жорий этилди, — 
дейди Коррупцияга қарши курашиш агентлиги 
директори Акмал Бурҳонов. — Ўндан ортиқ хиз-
мат турлари тўлиқ электрон шаклга ўтказилиб, 
даволаш-профилактика муассасаларининг тас-
диқланган пулли хизматлари рўйхати вазирлик-
нинг расмий веб-сайтига жойлаштирилди.

Соҳада коррупциянинг олдини олишга қара-
тилган 26 мингдан ортиқ тарғибот материали 
тайёрланиб, 3 мингдан зиёд тиббиёт муассаса-
си, оилавий поликлиника ва шифохоналарнинг 
кириш жойларига жойлаштирилди ҳамда “Соғ-
лиқни сақлаш ходимлари учун коррупцияга қар-
ши курашишга оид эслатма” тайёрланиб, тизим 
ходимларига тарқатилди.

— Тан олиб айтишимиз керак, соҳада ҳали- 
ҳамон коррупцион омиллар сақланиб қолмоқда. 
Бунинг натижасида тизим ходимлари томонидан 
коррупцияга қўл уриш ҳолатлари учраб туриб-
ди, — деди Акмал Бурҳонов. — Хусусан, 2022 
йил давомида соҳа вакилларининг 793 нафари 
805 та коррупцион ҳолатни содир этди. Жино-
ятларнинг асосий қисми ходимларнинг иш ҳақи-
ни ўзлаштириш, ишга киритиш ёки иш соатини 
кўпайтириш, давлат харидлари, тиббиёт муас-
сасаларига тегишли мол-мулк ва бюджет маб-
лағларини ўзлаштириш, тиббий муолажалар 
учун пора олиш каби ҳолатлар билан боғлиқ. 
Тиббиёт ходимларини ишга қабул қилиш, лаво-
зимга тайинлаш ва уларга иш ҳақини ҳисоблаш 
билан боғлиқ коррупцион жиноят содир этган 
шахслар сони соғлиқни сақлаш тизимидаги 
жами жиноят содир этган шахсларнинг деярли 
50 фоизини ташкил этмоқда.

Таҳлиллар кўрсатмоқдаки, коррупциявий жи-
ноятларга қўл ураётган шахсларнинг аксарияти 
шифокор ёки умуман тиббиёт ходими эмас, бал-
ки раҳбар ва маъмурий бошқарув вакилларидир.

— Коррупцияга қарши курашда 17 та аниқ ва-
зифани белгилаб олдик ва уни амалга ошириш 
бўйича қадамлар қўя бошладик, — деди соғ-
лиқни сақлаш вазири Амрилло Иноятов. — Бу 
осон бўлмайди. Коррупция ҳолатларининг ол-
дини олиш, унга қарши курашиш, коррупциянинг 
олдини привинтив олишни вазирлик марказий 
аппаратининг ўзидан бошлашимиз керак. Айни 
пайтда давлат тиббиёт муассасаларида фао-
лият юритаётган 4 минг нафарга яқин мутасад-
дининг дунёқарашини тубдан ўзгартиришимиз 
зарур. Чунки бугунги талаб кечагидан тубдан 

фарқ қилишини тизимдаги раҳбар-ходимлар 
яхши тушуниши шарт. Мутасадди қатъий ирода 
билан иш юритса, тизимда коррупцияга қарши 
курашиш ва унга барҳам беришда самарага эри-
шиш мумкин.

Жорий йил тизимда “Коррупцияга қарши ку-
раш йили” деб эълон қилинди, вазирликнинг 
махсус “ишонч телефони” ташкил этилди. Шу 
билан бирга, ишонч телефони сифатида вазир-
нинг шахсий рақами орқали ҳам мурожаатлар 
қабул қилинаётир. Амрилло Иноятовнинг айти-
шича, вазирнинг бошқарма ходимлари учун очиқ 
бўлган мобиль телефон рақамига ҳар куни 500 
тагача мурожаат келиб тушяпти. Мурожаатлар 
одамларнинг иш ҳақини ошириш, уй-жой олиши-
га кўмаклашиш ҳақидаги сўровлар билан боғлиқ 
бўлса-да, коррупция ҳолатлари ҳам истисно қи-
линмаяпти.

Жумладан, Республика тез тиббий ёрдам мар-
кази Андижон филиали кадрлар бўлими инспек-
тори ишга жойлаштириш учун 400 AҚШ доллари 
миқдорида пора олаётган вақтда жиноят устида 
ушланган. Мазкур ҳолат юзасидан филиал дирек-
тори ва кадрлар бўлими бошлиғи эгаллаб турган 
лавозимидан озод этилди. Зеро, мутасаддининг 
кадрларни танлаш қобилияти коррупцияга қарши 
кураш асосларидан биридир.

Соғлиқни сақлаш соҳаси раҳбарияти томо-
нидан эътибор қаратилиши лозим бўлган маса-
лалар талайгина. Масалан, малакали жарроҳни 
туман шифохонасига бош шифокор ёки туман 
соғлиқни сақлаш бўлими бошлиғи этиб тайин-
лаш билан бир вақтнинг ўзида яхши жарроҳни 
йўқотиб қўйиш, сифат бўйича менежер топол-
май қолиш мумкин. Шу боис, тажриба сифатида 
раҳбарлик лавозимларига бошқа соҳалардан 
менежерлар чақириш таклифи билдирилмоқда.

Яқинда соҳада коррупцияни батараф этиш, 
жамоатчилик назоратини кучайтириш, очиқ-
ликни таъминлашга оид вазифалар ижросига 
бағишланган йиғилишда Коррупцияга қарши 
курашиш агентлиги ва Соғлиқни сақлаш вазир-
лигининг қўшма баёноти қабул қилинди. Шунинг-
дек, тиббиёт соҳасида коррупциявий омилларни 
келтириб чиқараётган тизимли муаммоларни 
бартараф этиш, соғлиқни сақлаш тизимини кор-
рупция иллатидан холи қилиш ҳамда жамоатчи-
лик назоратини кучайтиришга қаратилган чора-
ларни амалга оширишга келишиб олинди.

Жумладан, соҳада коррупцияга қарши кура-
шиш ишларини жамоатчилик ва ОАВ вакилла-
рига мунтазам тақдим этиб бориш ҳамда муҳо-
кама қилиш амалиётини йўлга қўйиш, тиббиёт 
муассасаларига ишга қабул қилиш жараёнидаги 
бюрократик тўсиқларни бартараф этиш ва хо-
димларни ишга қабул қилишни очиқ танлов асо-
сида амалга ошириш кўзда тутилмоқда. Бундан 
ташқари, тиббиёт муассасаларига ишга қабул 
қилиш юзасидан келиб тушган мурожаатлар-
ни кўриб чиқиш бўйича электрон платформани 
ишга тушириш режалаштириляпти. Соғлиқни 
сақлаш вазирлиги расмий веб-сайтида тизимда-
ги барча муассасалар бўйича бўш иш ўринлари 
ҳақида маълумотлар жойлаб ва доимий янгилаб 
бориш, тиббиёт ходимларига муносиб меҳнат 
шароити яратиш ва даромадини ошириш, 
ижтимоий ҳимоясини кучайтириш бўйича ама-
лий  чоралар кўриш юзасидан замонавий меха-
низмлар жорий этилади.

Тиббиёт муассасалари раҳбарлари, кадрлар 
хизмати ҳамда бош ҳисобчиларни касбий одоб-
ахлоқ қоидаларига риоя этиш, манфаатлар 
тўқнашувини бартараф қилиш ва коррупцияга 
қарши курашнинг бошқа йўналишлари бўйича 
ўқув курсларида доимий ва тизимли равишда 
ўқитиш тартибини жорий этиш навбатдаги муҳим 
масалалар сирасига киради. Тиббиёт муассаса-
ларида беморлар даволаниши учун мўлжаллан-
ган жами ўрин (жой) сони, жумладан, улардаги 
банд қилинган ва бўш турган ўрин ҳақида онлайн 
маълумот берувчи электрон платформани ишга 
тушириш, бепул тиббий хизмат олиш ҳуқуқини 
берувчи ордерларни тақсимлаш жараёнининг 
очиқ ва шаффофлигини таъминлаш тартибини 
ишлаб чиқиш, электрон ордер тизимини масо-
фавий мониторинг қилиш орқали коррупциявий 
омилларга чек қўйиб, навбатсиз ордер олиш им-
кониятини бартараф этиш коррупциянинг олди-
ни олишда самара беради.

Шу каби хизматлар кўрсатиш технология-
си, зарур кадрлар ресурси, дори-дармон ва 
тиббиёт буюмлари сарфланишини назарда ту-
тадиган соғлиқни сақлаш соҳасидаги тиббий  

хизматларнинг ягона реестрини яратиш, соҳада 
замонавий ахборот технологияларини жорий 
этиш бўйича бошланган ишларни тўлиқ қайта 
инвентаризациядан ўтказиш, барча тиббиёт 
муас сасалари фаолиятини ўзига қамраб олувчи 
ягона электрон базани ишга тушириш ва ажра-
тиладиган маблағнинг сарфланиши устидан 
қатъий жамоатчилик назорати механизмларини 
жорий этиш бугуннинг муҳим вазифаларидан. 
Ҳар бир тиббиёт муассасаси, оилавий поли-
клиника ва шифохонанинг кириш жойларида ва 
вазирликнинг расмий веб-сайтида давлат томо-
нидан кафолатланган бепул тиббий хизматлар 
ва дори-дармон рўйхати жойлаштирилади ва 
жамоатчилик хабардор қилиб борилади. Соғ-
лиқни сақлаш вазирлигининг ҳудудий бошқарма 
бошлиқлари фаолиятини энг муҳим самарадор-
лик кўрсаткичлари (KPI) асосида баҳолаш тизи-
ми босқичма-босқич жорий қилинади. Тиббиёт 
муассасаларидаги тиббий ускуна ва жиҳозлар 
талон-торож қилинишининг олдини олишга 
қаратилган реал вақт режимида ишлайдиган 
электрон платформа ишга туширилади. Тиб-
биёт ва фармацевтика ходимларининг мала-
ка тоифаси олиш бўйича тақдим этиладиган 
ҳужжатлари Давлат хизматлари марказлари 
орқали фақат электрон шаклда қабул қилиш ва 
аттестация жараёнларини онлайн тест орқа-
ли ўтказиш тартиби жорий этилади. Вазирлик 
марказий аппарати ва ҳудудий тузилмаларида 
алоҳида штат бириклари асосида коррупцияга 
қарши ички назорaт тузилмаси (комплаенс на-
зорат) фаолиятини самарали ташкил этиш чо-
раларини кўриш бўйича келишув баёнотда ўз 
ифодасини топди.

Мазкур вазифалар ижроси агентлик ва вазир-
лик ҳузуридаги жамоатчилик кенгашлари томо-
нидан мунтазам муҳокама қилинади ҳамда бу 
борада қилинган ишлар ҳар чоракда брифинг ёки 
матбуот анжумани шаклида оммавий ахборот 
воситалари ва кенг жамоатчиликка етказилади.

рисолат МадиЕва,
“Янги Ўзбекистон” мухбири

Янги турдаги лабораторияда иш тўхтаб қол-
майди. Боиси, у ерда йил 12 ой давомида ҳосил-
дорлиги кафолатланган ўсимликлар етиштирила-
ди. Замонавий биотехнологиялар 1 шохчадан бир 
ой давомида 10 минг тупгача кўчат етиштириш 
имконини беради. Бу жуда юқори маҳсулдорлик. 
Новдасидан илдиз чиқариш қийин бўлган ўсимлик-
лар учун ҳам ин-витро лабораториялари дастёр 
бўлади. Мева-сабзавотларнинг ҳам, гулларнинг 
ҳам, катта дарахтларнинг ҳам кўчати дастлаб  
кичик шишаларда етиштирилади. Англаш мумкин-
ки, бу усул катта майдон талаб қилмайди.

Хоразмда мевали боғлар барпо этиш имкония-
ти катта. Эҳтиёж хориждан олиб келинган кўчатлар 
ҳисобига қопланса, ўз-ўзидан қатор муаммолар 
юзага келади. Чунки импорт қилинган кўчатлар 
билан бирга касаллик ва зараркунандалар кириб 
келиши, йўл давомида яроқсиз бўлиб қолиши ҳам 
мумкин. Маҳаллий лабораторияда етиштирилган 
кўчатлар эса хорижникига нисбатан бир неча баро-
бар арзон ва сифати кафолатланган бўлади. 

“Bene Fruits” лабораториясини ташкил этиш 
сабабларидан бири ҳам ана шу муаммоларни ҳал 
қилиш, кўчат етиштириш ҳамда арзон, касаллик-
дан холи, минтақа ва иқлимга мос навларни тан-
лашдир. Шу билан бирга, ҳосилдорликни ошириш, 
экспорт салоҳиятига эга навли боғлар барпо этиш, 
бозорларга махсулотларни сифатли ва арзон 
нархларда етказиб бериш. Жорий йилда қарийб  
2 миллион бош илдизпоя етиштириб, уларнинг 
600 мингтасини ички бозорга, қолганини эса экс-
портга йўналтириш режалаштирилган.

“Bene Fruits” лабораторияси “Нукус ёшлар тех-
нопарки” МЧЖ раҳбарлигида амалга оширилаёт-
ган “Орол денгизининг мелиоратив ҳолати ва ўсти-
риладиган ўсимликлар популяциясини аниқлаш” 
лойиҳаси бўйича ҳамкорлик қилмоқда. Орол ден-
гизининг қуриган тубига экиладиган, шўрга чидам-
ли капари, мененгис, лаванда, гледиция, пальма 
каби ўсимликлар уруғлари лабораторияда унди-
рилиб, кўчат ҳолида етказиб берилмоқда. 

Шоли қобиғидан 
экологик тоза идиш

Инновацион ҳудудда молиялаштирилган лойи-
ҳалардан бири “Gurlan CNC Tech” МЧЖ томони-
дан кўп контактли пайвандлаш ускунаси ишлаб 
чиқаришни ташкил этиш стартапидир. Мазкур 
ускуна айни пайтга қадар юртимизга импорт ҳи-
собига олиб келинаётган эди. Тадбиркор ушбу 
ускунани хориждан сотиб олинаётган муқобилла-
ридан кўра, мукаммалроқ ишлаб чиқаришни йўлга 
қўйди. Натижада инновацион ҳудудда маҳаллий-
лаштириш даражаси 70 фоиздан юқори ускуналар 
ишлаб чиқара оладиган замонавий корхона ишга 
туширилди.

Маҳаллий хомашё ресурсларини чуқур қайта 
ишлаш асосида юқори қўшимча қийматли тайёр 
маҳсулот ишлаб чиқариш мумкин. 

Гурланда шоли етиштириш бўйича бой тажриба 
орттирилган бўлиб, туман бу борада юртимизда 
энг илғорлардандир. Маҳаллий аҳоли томонидан 
нафақат туманнинг ўзида, балки қўшни Қорақал-
поғистон ҳудудидаги ерларда ҳам шоли етишти-
риб келинмоқда. Шу сабабли, шоли етиштириш 
билан бирга уни қайта ишлаш, қадоқлашга ихти-
сослашган кичик корхоналар ташкил этилган.

Шолини қайта ишлашдан чиқадиган катта 
ҳажм даги чиқинди — шоли дони қобиғини қайта 
ишлаш долзарб масала бўлиб келаётган эди. Шу 
боис, туманда дон қобиғидан экологик тоза озиқ-
овқат идишлари ишлаб чиқариш ҳамда шолини 
қайта ишлашдан олинадиган иккиламчи чиқинди 
маҳсулотдан юқори сифатли озуқабоп ёғ ишлаб 
чиқариш лойиҳалари амалга оширилмоқда. 

Давлатимиз раҳбарининг 2022 йил 6 июлдаги 
“2022-2026 йилларда Ўзбекистон Республика-
сининг инновацион ривожланиш стратегиясини 
амалга ошириш бўйича ташкилий чора-тадбирлар 
тўғрисида”ги қарорига асосан, Гурлан ва  Урганч 
туманларида 2022-2023 йилларда 16 лойиҳа 
рўёбга чиқарилиши ҳамда бунинг натижасида 158 
янги иш ўрни яратилиши белгиланган.

Халқимизнинг “Излаган — олим бўлар, ўйлаган  
— фозил”, деган ҳикмати бор. Бугун ҳар бир ҳу-
дудда илм-фан вакиллари ўша жой эҳтиёжлари, 
муаммоларига ечим бўла оладиган янги лойи-
ҳаларни ишлаб чиқиб, амалга оширмоқда. Бу 
орқали янгидан-янги ишлаб чиқариш қувватлари 
барпо этиляпти, минглаб янги иш ўринлари яра-
тилмоқда. Бу эса, ўз навбатида, аҳоли бандлигини 
таъминлаш, импортни қисқартириш, экспорт имко-
ниятларини кенгайтириш ҳисобига ҳудудларнинг 
иқтисодий барқарорлиги ва аҳоли фаровонлигини 
оширишга хизмат қилаётир.

ИННОВАЦИОН ҲУДУДЛАР
муаммони имкониятга 
айлантирувчи драйвер

ҳудудларнинг инновацион фаолияти иқтисодий тараққиётни белгиловчи 
муҳим омиллардан бири бўлиб, етакчи соҳа ва тармоқларга хорижий 
инвестициялар ҳамда жаҳон брендларини фаол жалб қилиши билан 
аҳамиятлидир. Бугун инновацион ҳудудларда иқтисодий-ижтимоий, 
экологик муаммоларга ечим бўладиган кўплаб истиқболли лойиҳалар амалга 
оширилмоқда. 

ойбек отаМуратов,
инновацион ривожланиш 
агентлиги Хоразм вилояти 
ҳудудий бошқармаси бошлиғи

ТИББИЁТДА 
КОРРУПЦИЯ

Соғлиқни сақлаш вазири масалага ойдинлик киритди
Давлатимиз раҳбари Олий Мажлис ва халқимизга Мурожаатномасида “Биз 
коррупция ҳақида кўп гапирамиз, лекин вазирлик тизимида коррупцияга йўл 
қўйилса, нима учун вазир жавоб бермаслиги керак? энди сўров бошқача бўлади. 
вазир ўзи раҳбарлик қилаётган соҳага ажратилган маблағларни самарали ва 
мақсадли ишлатиш бўйича биринчи бўлиб ўзи жавоб беради”, деди.

жорий йил тизиМда “корруПцияга қарши кураш йили” деб 
эълон қилинди, вазирликнинг МаХсус “ишонч телефони” 
ташкил этилди. шу билан бирга, ишонч телефони сифатида 
вазирнинг шаХсий рақаМи орқали ҳаМ Мурожаатлар қабул 
қилинаётир. аМрилло иноятовнинг айтишича, вазирнинг 
бошқарМа ХодиМлари учун очиқ бўлган Мобиль телефон 
рақаМига ҳар куни 500 тагача Мурожаат келиб тушяПти. 
Мурожаатлар одаМларнинг иш ҳақини ошириш, уй-жой 
олишига кўМаклашиш ҳақидаги сўровлар билан боғлиқ 
бўлса-да, корруПция ҳолатлари ҳаМ истисно қилинМаяПти.

Музаффар Абдуллаев олган суратлар.

2023 йил 31 январь, 20-сон Кўзгу6
қатаҒоН қурбоНлари

XVIII аср охири — XIX бошида яша-
ган файласуф, сиёсатчи, ҳуқуқшунос ва 
журналист Хосе Сесилио дель Валле 
“Биз она юртимиз — Марказий  Америка 
мустақил, эркин ва бахтли бўлишини ис-
тасак, у талаб қиладиган қурбонларни 
беришимиз керак”, дейди. Америкалик 
замонавий ёзувчиси Чак Паланик фик-
рича, “Биз ҳамма нарсамизни охиригача 
йўқотибгина озодликка эришамиз”. 

Юқорида номлари зикр этилганлар-
нинг барчаси ҳақ. Озодликка ҳамиша 
курашлар, қурбонлар, йўқотишлар, 
ғам-андуҳлар, қамоқлар, сургунлар, 
изтироблар, азобу уқубатлар эвазига 
эришилган. Афсуски, бизга ҳам бугунги 
истиқлол, эркин кунлар жуда қиммат-
га тушган. Унга етгунча қанчадан-қанча 
маърифатпарвар, халқпарвар зиёлила-
римизни, “босмачи” дея ҳақоратланган, 
аслида чин ватанпарвар боболаримизни 
йўқотдик. Уларнинг кўплари қийноқларга 
солинди, судсиз, сўроқсиз отиб ташлан-
ди. Айримларининг қабри қаерда экани 
ҳозиргача номаълум. Бугунги ҳуррият 
шундай машъум кунлар эвазига келган.

Ўтган йил 19 декабрь куни Олий cуд 
тўртта жиноят иши бўйича қатағон қур-
бонларидан 173 нафарини оқлади. Улар 
орасида 23 нафар жиззахлик ҳам бор. 
Эътиборлиси, уларнинг тўрт нафари бир 
жойдан — Зоминнинг Аччи қишлоғидан.

Хўш, бир қишлоқлик тўрт киши нега 
қатлиом қилинган? Шу саволга жавоб из-
лаб, Жиззах давлат педагогика универ-
ситетининг Қатағон қурбонлари хотираси 
музейига бордик.

— Янги йил арафасида Олий суд 
томонидан юртимиз озодлиги ва мус-
тақиллиги йўлида қурбон бўлган бир 
гуруҳ қаҳрамон элдошларимизнинг 
оқланиши жуда катта тарихий воқеа 
бўлди, — дейди музей директори 
 Бахтигул Эргашева. — Оқланган жиз-
захлик қатағон қурбонлари ҳақида 
бизда архив ҳужжатлари мавжуд. 
Уларнинг тақдири юзасидан изланиш-
лар олиб борганмиз ва боряпмиз. 
Биздаги маълумотларга кўра, Аччи 
қишлоғидан қатағонга учраган ака-ука 
Туроббек, Усмон ва Ҳазратқул Тўра-
бековларнинг авлодлари айни пайт-
да қўшни Тожикис тоннинг Хўжанд 
шаҳрида истиқомат қилади. Лекин 
улар билан бирга озодлик ҳаракатида 
иштирок этган, аммо шўролар даврида 
оқланган Абдусаттор Шукуров ҳақида 
кўпчилик билмайди. У гарчи 1965 йил 
21 декабрда реабилитация қилинган 
бўлса-да, узоқ йиллар бундан бехабар 
қолган, оқлангани тўғрисидаги хабар 
Абдусаттор акагача етиб келмаган. У 
ноҳақ қамалгани тан олинганини бил-
май дунёдан ўтиб кетган. Унинг ўғли 
Аъзам Шукуров бу янгиликдан яқинда, 
ўтган йилнинг февраль ойида хабар 
топди. Аъзам ака жуда зиёли инсон. 
Нафақат отаси, балки бошқа кўплаб 
қатағон қурбонлари ҳақида маълумот 
тўплашда, матбуотда эълон қилишда 
бизга катта ёрдам бериб келмоқда. У 
отаси Абдусаттор Шукуров ҳақида сиз-
га ҳам жон-жон деб сўзлаб беради.

Оқланганини 
билмай кетди

“Отам 1898 йили ҳозирги Зомин тума-
нининг Аччи қишлоғида ўртаҳол деҳқон 
оиласида туғилган, — дейди Аъзам Шу-
куров. — 1922 йилда қишлоқдошимиз 
Туроббек Тўрабеков шўро ҳукуматидан 
юз ўгириб, миллий истиқлол байроғи 
остида курашга кирганлар сафига ўтга-
нини маълум қилади. Унинг ёнида Аччи 
қишлоғидан Қувват Эшонқулов, Орзиқул 
Қозибеков каби йигитлар қаторида отам 
ҳам қарийб беш ой Қизил армияга қар-
ши курашларда иштирок этади. Шўро 
аскарларининг қўли баланд келиб, Ту-
роббек Тўрабеков чет элга кетгач, отам 
1925 йилгача қишлоқда деҳқончилик би-
лан машғул бўлган. Шундан сўнг туман 
партия идораларига ишга кириб, турли 
 масъул лавозимларда ишлаган. 

1931 йили 27 ноябрь куни Мирзачўл 
тумани суди котиби бўлиб ишлаётган 
вақтда тўсатдан иш жойида қамоққа оли-
нади. Отамга “Миллий иттиҳод”нинг Жиз-
зах бўлими аъзоси, 1922 йили Туроббек 
Тўрабеков йигитлари гуруҳида бўлган, 
деган айблов қўйилади. 1932 йил 14 ок-
тябрь куни ОГПУ томонидан бир йиллик 
сўроқ, тергов, қамоқхона қийноқлари-
дан сўнг отамга 10 йиллик сургун жазо-
си  тайинланиб, Ўзбекистондан бадарға 
 қилинади. 

Отамнинг айтишича, унга жиноят иши 
очилишига Туроббек Тўрабековнинг чет 
элда юрган пайтида танишларига яши-
ринча юборган хати ва унда бирга ку-
рашган сафдошлари қатори отамга ҳам 
салом йўллаб, ҳол-аҳвол сўрагани асос 
бўлган. 

Шундай қилиб, отам қайси халқнинг 
душмани эканини билмай, серқуёш юр-
тимиздан чиқиб, чўлу-тоғлардан ошиб, 
қанчадан-қанча дарё-ботқоқликларни 
кечиб, поёнсиз ўрмонларни ортда қолди-
риб, Печора дарёси қирғоғида жойлаш-
ган Ухта шаҳарчасидаги кўмир конига 
етиб борган.

Отам 1932 йилнинг қаҳратон қишида 
ҳеч қандай шароити йўқ юк поездида 
4000 километрдан ортиқ йўл юрганини, 
баъзи ҳамроҳлари йўл азобидан вафот 
этганини, Ухтанинг олти ойи ёруғ, олти 
ойи қоронғу, ёзи қисқа, қиши узоқ бўли-

шини, ҳатто совуқдан темир ҳам хусу-
сиятини йўқотиб, мўрт бўлиб қолишини 
алам ва афсус билан ҳикоя қиларди.

Баъзан отамнинг қандай тирик етиб 
борганию, қандай бу совуқ ўлкага 
мослашганига, 10 йилни ўлмай ўтказга-
нига ҳайрон қоламан. 

Отам жазо муддати тугаб, шодликдан 
еру кўкка сиғмай уйга қайтишга тайёрла-
наётганида Иккинчи жаҳон уруши бош-
ланиб кетади. Қайтиш йўли беркилади. 
“Халқ душманлари” халқни ҳимоялашга 
жалб этилади. Улар энг олдинги сафлар-
да душманга қарши жанг қилади. 

Қайси жангларда иштирок этганини 
хотирлаганда отам Сталинград шаҳри 
мудофааси ҳақида сўзлар экан, бир гап-
ни кўп такрорларди: “Ўликлар устма-уст 
қалашиб, уларнинг остида қолганим учун 
тирик қайтганман”. 

Отам 18 йилдан сўнг — яъни 40 ёшида 
Ўзбекистондан чиқиб кетиб, 58 ёшида ўзи 
туғилиб ўсган қишлоғига кириб келади.  

Бу вақтда ота-онаси, турмуш ўртоғи, 
яъни биринчи хотини вафот этган, яқин 
қариндошлари чўлни ўзлаштириш учун 
Мирзачўлга мажбуран кўчирилган, уруш-
га кетган яқинларининг кўпи фронтдан 
қайтмаган эди.

Падари бузрукворим урушдан қайтиб, 
халқ хўжалигининг турли соҳаларида ҳар 
хил вазифаларда ишлаб, 1987 йилда 
вафот этди. Лекин оқланганини билмай 
кетди. Бобосининг ҳикояларини тинглаб 
катта бўлган акамнинг ўғли Абдуғафур 
ўтган йили “Шаҳидлар хотираси” жамоат 
фондига бобоси ҳақида маълумот сўраб 
хат ёзган эди. Орадан кўп ўтмай, унга жа-
воб хати келди. Хатда айтилишича, отам 
1965 йилнинг 21 декабрь куни Туркистон 
ҳарбий округи қарорига кўра, ҳарака-

тида жиноят таркиби мавжуд эмаслиги 
учун оқланган. Тақдирни қарангки, отам 
22 йил давомида оқланганини билмай 
дунёни тарк этди. Бу қувончли хабарни 
эшитганимиздаги ҳолатимизни тасаввур 
қилиш қийин. Барча қариндошлар йиғла-
дик. Бу хабар авлод-аждодлар юзини 
ёруғ қилди.

Отам тириклигида оқлангани тўғри-
сидаги хабарни эшитмаган бўлса ҳам,  
ўйлайманки, Олий суднинг ўтган йил 19 
декабрдаги қароридан руҳи шод бўлди. 
Чунки унинг сафдошлари ҳам оқланди, 
улар халқ душмани эмас, балки озодлик 
курашчилари экани тан олинди. Бунинг 
учун бу ишнинг бошида турган барчага 
оиламиз номидан миннатдорлик билди-
раман. 

Тўғри, мустақилликдан сўнг ўтган 
асрнинг 30-50-йилларида қатағон қи-
линган аждодларимиз хотирасини аба-
дийлаштириш, пок номларини оқлашга 
эътибор кучайди. Аммо давлатимиз  

сойлиқда, тепаликдан туриб одамларни 
ва бутун қишлоқни бехато нишонга олиш 
мумкин бўлган жойда эди. Жазо отряди 
бошлиғи тиловатни тўхтатмаётган мул-
лаларни, дуога қўл очиб турган барча 
кишиларни нишонга олишга буйруқ бе-
ради. Замбарак оғзи ҳам уларга қарати-
лади. Лекин тепасида ажал соя солиб 
туришига қарамай, дуо билан машғул ки-
шиларнинг бирортаси қилт этмай жойида 
ўтираверади. Бу ҳолатни Туроббек: “Ха-
лойиқнинг бутун фикри-зикри Аллоҳда, 
Оқ подшо Николай Иккинчини олқишлаш 
билан бирга, сизларнинг ҳақларингизга 
ҳам дуо қиляптилар”, дея таърифлайди. 
Бундан жазо отряди бошлиғининг кўнгли 
юмшаб, Аччи қишлоғи аҳли жазодан қу-
тулиб қолади. Гапнинг индаллоси шуки, 
жазоланиши керак бўлган қишлоқлардан 
фақат Аччи, аввало, Аллоҳга қилинган 
беадад илтижолар, қолаверса, 16 яшар 
ўспирин Туроббекнинг пухта режаси ва 
сўзамоллиги туфайли даҳшатли фожиа-
дан омон қолган”.

Туроббек Тўрабеков 1917 йил фев-
ралгача Зомин приставида таржимон 
бўлиб ишлайди. Октябрь тўнтаришидан 
сўнг совет ҳукумати қарор топгач, савод-
ли, айниқса, рус тилини яхши билади-
ган маҳаллий кадрларга кўпроқ эҳтиёж 
сезила бошлайди. Шу боис, Туроббек 
1917-1919 йилларда Қоратош бўлиси 
ижроқўмида раис бўлиб хизмат қилади. 
Кейинроқ у Жиззах юқори ижроқўмига 
сайланади. Орадан тўрт ой ўтиб, Жиззах 
милицияси бошлиғи бўлади. Туроббек 
Тўрабеков 1921 йил охирларида Са-
марқанд ЧКсига ишга олинади ва Жиззах 
ВЧК раҳбарлигига тайинланади. 1922 
йилда эса атрофда бўлаётган ноҳақ-
ликларни кўриб, қаршилик ҳаракатига 
қўшилади ҳамда 1923 йилгача больше-
викларга қарши курашади. Кўпчиликнинг 
айтишича, унинг қўл остидаги йигитлар 
сони 200 нафардан кўпроқ бўлган.

Қизил армия кучайиб кетганидан сўнг 
у дастлаб Афғонистонга, кейин Эрон-
га ўтиб, муҳожирликда кун кечирган. У 
йигитлари билан бир муддат Эроннинг 
Машҳад шаҳрида яшаб, муфтий Сад-
риддинхон хизматида бўлади. 1927 йил 
март ойида махфий тарзда юртга қай-
тиб, бир муддат яшайди ва йил охирида 
яна Эронга қайтади. 1928 йил августида 
ака-укаси Усмонбек ва Ҳазратқул билан 
СССРга қайтиб келиб, қишлоқда деҳқон-
чилик билан кун кечира бошлайди. Би-
роқ 1929 йил кузида “Миллий иттиҳод” 
ташкилотига қарши очилган сохта жино-
ят иши доирасида улар қамоққа олинади 
ва отувга ҳукм қилинади. 

Қатағон қурбонлари хотираси давлат 
музейи катта илмий ходими, фидойи 
инсон, тарих фанлари бўйича фалсафа 
доктори Баҳром Ирзаев Аъзам Шуку-
ровга Туроббек Тўрабековнинг иккита — 
турмуш ўртоғи ва синглисига, шунингдек, 
акасига юборган хати нусхасини берган. 
Сизларга биринчи хатни ҳавола қиламиз. 
Бу хат Туроббек қандай олижаноб инсон 
бўлганини, унинг оиласига, турмуш ўр-
тоғи, синглисига муносабатини яққол 
кўрсатади: 

Мунглиғ аёлим Бибизилол 
ва синглим Норгулойга! 
Дунёда энг вафолиғ кўрсатган аёллар 

бўлса, улар сизлардирсиз. Бизлар учун 
кўп жафолар кўрдингиз, вафолар қилдин-
гиз. Жаноби Ҳақ сизлардан икки дунёда 
рози бўлсин. Мен сизлардан розиман. 
Жавҳарой ва Аноройга меҳрибон бўлар-
сизлар, тарбия қиларсизлар. Хоҳлаган 
вафолик қилганларнинг ўғиллари билан 
белгилаб қўярсизлар. Ҳа, ҳаммаларин-
гизга жуда бахт ва саодатлик кунлар на-
сиб қилсин. Иншааллоҳ, бу кун бўлмаса, 
тонгла бир-биримизни кўрармиз. Асло 
хафа бўлмайсизлар. Ҳамиша дуола-
рингиздан умидворман. Мен сиз ожиза-
ларимни қутқазмоқ учун ўлим тарафига 
ўйнаб бораман. Ёш кетди, демайсизлар. 
Мен бу ўлимни ўзим учун бахт биламан. 
Чунки мардлик билан тўғри йўлға жон 
бераман! Жавҳарой ва Аноройни юзла-
ридан ўпарсиз. Ҳаммаларингизни Худога 
топширдим. Бийтемир отамизга ва Тав-
бойға бошқа ҳамма сўроғонларға абадий 
салом. Рози бўлсунлар. Кулиб туриб сиз-
лара эгилиб салом қолдирган Туроббек 
Тўрабекуф”. Алвидо / имзо

* * *
Октябрь тўнтариши бўлганига ҳам 

бир асрдан кўпроқ вақт ўтди. Етмиш 
йилдан зиёд шўролар зулми ости-
да яшадик. Шўролар даврида мил-
лий озодлигимиз учун курашганлар-
ни босмачи деб атадик. Аслида ким 
босмачи эди? Бировнинг юртига бости-
риб келганларми ёки ватанини улардан 
ҳимоя қилганларми? Ўзимиз ҳам улар-
ни ҳақорат қилиб фильмлар ишладик, 
китобларга салбий қаҳрамон қилиб 
олдик. Албатта, ўз ташаббусимиз би-
лан эмас, давр, замон талаби шу эди. 
Шундай қилишга мажбур бўлдик. Энг 
ачинарлиси, буни ўша пайтдаги авлод-
лар онгига сингдирдик, ёмон кўрганла-
римизни ўша “босмачилар”га ўхшатдик, 
уларнинг номи билан атадик.

Мустақилликка эришганимиздан сўнг 
аста-секин улар ҳақидаги ҳақиқатларни 
қўрқа-писа ёза бошладик. Кейинги йил-
ларда Президентимиз ташаббуси билан 
кўпгина хайрли ишларга қўл урилмоқда. 
Олий суд юрт озодлиги учун курашган 
қатағон қурбонларини бирин-кетин оқла-
япти. Хуллас, бугун улар ҳақида бемалол 
ёзяпмиз. Лекин улар жуда кўп бўлган. 
Минг-минглаб ватанпарвар юртдошимиз 
босмачи сифатида ноҳақ қийноқларга 
солинган, сургун қилинган, отиб ташлан-
ган. Балки уларнинг барчасини давлат 
миқёсида миллий истиқлол курашчила-
ри деб аташ, уларга шаҳарларимиз мар-
казларида ёдгорликлар ўрнатиш вақти 
етгандир. Агар шу ишга қўл урилса, улар-
нинг руҳи олдида ўз инсоний вазифамиз-
ни бажарган бўлардик.

фарҳод НЕЪМатов,
бекқул ЭгаМқулов,

“Янги Ўзбекистон” мухбирлари 

АЙБИНИ БИЛМАЙ 
КЕТГАНЛАР

октябрь тўнтариши бўлганига ҳаМ бир 
асрдан кўПроқ вақт ўтди. етМиш йилдан 
зиёд шўролар зулМи остида яшадик. 
шўролар даврида Миллий озодлигиМиз 
учун курашганларни босМачи деб атадик. 
аслида киМ босМачи эди? бировнинг юртига 
бостириб келганларМи ёки ватанини 
улардан ҳиМоя қилганларМи? ўзиМиз ҳаМ 
уларни ҳақорат қилиб фильМлар ишладик, 
китобларга салбий қаҳраМон қилиб олдик.

отаМ 18 йилдан сўнг — яъни 40 ёшида 
ўзбекистондан чиқиб кетиб, 58 ёшида ўзи 
туғилиб ўсган қишлоғига кириб келади. 
бу вақтда ота-онаси, турМуш ўртоғи, 
яъни биринчи Хотини вафот этган, яқин 
қариндошлари чўлни ўзлаштириш учун 
Мирзачўлга Мажбуран кўчирилган, урушга 
кетган яқинларининг кўПи фронтдан 
қайтМаган эди.

ёхуд бир қишлоқдан тўрт киши 
нега қатлиом қилинган?

раҳбарининг 2020 йил 8 октябрдаги “Қа-
тағон қурбонларининг меросини янада 
чуқур ўрганиш ва улар хотирасини аба-
дийлаштиришга доир қўшимча чора-тад-
бирлар тўғрисида”ги фармойиши бу 
борадаги ишларни янги босқичга олиб 
чиқди. Отамнинг сафдошлари оқлани-
шига ҳам шу фармойиш сабаб бўлган, 
деб ўйлайман”. 

Мардлик билан тўғри 
йўлға жон бераман! 

Жиззахлик ватанпарварлар ҳақида 
изланишлар олиб борган ва матбуот-
да қатор мақолалар эълон қилган кекса 
ижодкор Имом Берди билан ўз даври-
нинг ҳақиқий қаҳрамони, ватанпарвари 
Туроббек Тўрабеков ҳақида ҳам суҳбат-
лашдик.

“Ёшим саксонга яқинлашмоқда. Та-
рихга, бадиий ижодга, айниқса, тарихий 
мавзуларда мақолалар ёзишга қизиқа-
ман, — дейди Имом бобо. — Жиззахлик 
қатағон қурбонлари ҳақида ҳам мақола-
ларим чоп этилган. Миллий қаҳрамонла-
римизнинг архив маълумотлари билан 
танишганман. Маҳалласига бориб, кекса 
авлод вакиллари, бошқа жойга кўчган 
қариндошларини топиб гаплашганман, 
маълумот йиққанман.

Аччи — қишлоқнинг умумий номи. 
Туроббек Тўрабеков қишлоқнинг Қулте-
па маҳалласида туғилган. У Зоминдаги 
рус-тузем мактабида ўқиган. 1916 йили 
ёзги таътилда қишлоғига келади. Худди 
шу кезлари Жиззахда қўзғолон бўлиб ўт-
ган, унда иштирок этган кишилар манзи-
ли аниқланиб, вайрон қилинадиган қиш-
лоқлар рўйхатига Аччи ҳам киритилади. 
Ўша даврда қишлоқда диний илмга эга, 
мадраса кўрган муллалар кўп бўлган. 

Улар маслаҳатлашиб Мулла Турди деган 
кишининг боғида қўй сўйиб, худойи қили-
шади. Қуръони каримдан оятлар ўқиб, 
қишлоқни қирғиндан сақлашни  Аллоҳдан 
сўрашади. 

Ўша пайтда Мулла Турдининг баҳаво 
боғи олдидан оқиб ўтувчи Аччисой бўйи-
да 16 яшар Туроббек тенгқурлари билан 
ўйнаётган эди. У худойи бўлаётганидан 
хабар топиб, ҳамқишлоқлари Маҳкам 
оқсоқол ва Холмурод Юсуповдан бунинг 
сабабини сўрайди. Улардан кутилаётган 
воқеа ҳақида эшитгач, оқсоқолларга қа-
рата: “Жазо отряди етиб келмасдан, оқ 
байроқ кўтариб, омонлик сўраш керак. 
Яхши кийинган, салла ўраган оқ соқолли 
нуроний киши билан мен икки отга ми-
ниб, уларнинг йўлига пешвоз чиқамиз”, 
дейди.

Катталар унинг гапини маъқуллаша-
ди. Бир нуроний билан Туроббек йўлга 
чиқади. Йигирма кишилик жазо отряди 
битта замбарак билан Аччига 15 кило-
метрча масофа қолганда, уларга дуч ке-
лишади. Оқсоқол раҳм-шафқат сўрайди, 
Туроббек унинг гапини “Бутун қишлоқ 
аҳли “Аллоҳим, Оқ пошшо ҳазрати олий-
ларининг умрини зиёда қил, қишлоғи-
мизга омонлик беришини унинг кўнглига 
Ўзинг сол”, деб дуо қилиб ўтирибди”, дея 
таржима қилади. 

Жазо отряди бошлиғи ўспирин бо-
ланинг русчада бийрон сўзлашидан, 
қо йилмақом таржима қилишидан таъ-
сирланади. Бироқ сир бой бермай, бир-
галикда қишлоққа келишади. Йўл те-
паликдан ўтган, Турдининг чорбоғи эса 

Англиялик ёзувчи Томас Уильсон “Озодликлар тарихи 
қаршиликлар тарихидир”, деган эди. Афсусланарлиси, 
ўтмишда жангу жадаллар, тўқнашувларнинг кўпида 
босқинчиларнинг, бировлар ҳисобига яшашни, ўзгаларнинг 
мулкини эгаллашни орзу қилганларнинг қўли баланд келган. 
ҳеч кимга тобе бўлмай, ҳур, озод, эркин, мустақил яшашни 
истаган халқлар, миллат ва элатлар йўқ қилинган, қул 
қилиб сотилган, юртлар, шаҳар ва қишлоқлар вайронага 
айлантирилган. 

